
შემაჯამებელი
მიმოხილვა

ფინანსური
რესურსების მართვა

სახელმწიფო
შესყიდვების მართვა

ინფრასტრუქტურული
პროექტების მართვა

სამშენებლო
ნებართვები

სახელმწიფო აუდიტის სამსახურმა ჩაატარა ბორჯომის მუნიციპალიტეტის
2021-2022 წლების საქმიანობის შესაბამისობის აუდიტი.
აუდიტის შედეგად გამოვლინდა შემდეგი ნაკლოვანებები:

ფინანსური რესურსების მართვის ხარვეზები
მუნიციპალიტეტში არსებობს როგორც ფინანსური რესურსების, ასევე
დაგეგმილი ინფრასტრუქტურული პროექტების მართვის ხარვეზები.
მუნიციპალიტეტმა ვერ უზრუნველყო არაფინანსური აქტივების ზრდის
პარამეტრების სათანადოდ დაგეგმვა და შესრულება, რის გამოც მოცემული

საბიუჯეტო მუხლის შესრულებას, შესაბამისად, 9.5%1 და 16.2%2 დააკლდა.

საჯარიმო სანქციების ადმინისტრირების ხარვეზები
მუნიციპალიტეტმა სათანადოდ ვერ წარმართა ინფრასტრუქტურული
პროექტების შესრულების მონიტორინგი, არ დაიცვა ხელშეკრულებით
განსაზღვრული პირობები და არ გაატარა საკმარისი ღონისძიებები სამუშაოების
დროულად დასასრულებლად. შედეგად, მიწოდების ვადები გაზრდილია
დაუსაბუთებლად. შესყიდვის პროცესის სათანადოდ წარმართვის შემთხვევაში,
მუნიციპალიტეტი დასარიცხი პირგასამტეხლოს სახით მიიღებდა მინიმუმ 214.6
ათას ლარს.

დაზიანებული ინფრასტრუქტურული პროექტები
მუნიციპალიტეტში არსებობს ინფრასტრუქტურული პროექტების მართვის
ხარვეზები. კერძოდ, 2,153.5 ათასი ლარის ღირებულების პროექტების
განხორციელებისას სამუშაოების ნაწილზე არ არის მიღწეული დადგენილი
ხარისხი, რის გამოც ობიექტების მდგომარეობა მოკლე პერიოდში
გაუარესებულია.
გამოუყენებელი საპროექტო დოკუმენტაცია
ინფრასტრუქტურული პროექტების დაგეგმვაში არსებული ხარვეზების გამო,
მუნიციპალიტეტმა გონივრულ ვადაში ვერ გამოიყენა შესყიდული საპროექტო-
სახარჯთაღრიცხვო დოკუმენტაცია. შედეგად, მუნიციპალიტეტმა
არაეფექტიანად დახარჯა 162.4 ათასი ლარი და ვერ მიაღწია პროექტების
განხორციელებით დასახულ მიზნებს.
წყალმომარაგებაში არსებული ხარვეზები
მუნიციპალიტეტის მიერ განხორციელებულმა ღონისძიებებმა ვერ
უზრუნველყო პრიორიტეტების დოკუმენტით დასახული მიზნების მიღწევა.
შედეგად, სასმელი წყლის ხარისხი რიგ შემთხვევაში არ შეესაბამებოდა
დადგენილ სტანდარტებს. მუნიციპალიტეტის საქმიანობა სასმელი წყლის
ხარისხის უზრუნველსაყოფად არასაკმარისი იყო. აღნიშნული პრობლემა
ატარებს სისტემურ ხასიათს, თუმცა მერიას მისი მოგვარების მიზნით სათანადო
ღონისძიებები არ განუხორციელებია.

უნებართვო მშენებლობები
უნებართვო სამშენებლო სამუშაოების გამოვლენისა და აღკვეთის პროცესის
კონტროლის მექანიზმები სუსტია. კერძოდ, მუნიციპალიტეტი საჭირო
ინტენსივობით არ ატარებდა მიმდინარე მშენებლობების მონიტორინგს.
შედეგად, უნებართვო მშენებლობის ფაქტები, მერიამ დაგვიანებით, ზოგიერთ

1 2021 წელს ვერ იქნა ათვისებული 1,298.2 ათასი ლარი.
2 2022 წელს ვერ იქნა ათვისებული 2,259.1 ათასი ლარი.

წარმომადგენლობითი
და აღმასრულებელი
ორგანოების
დაფინანსება

მუნიციპალიტეტის
მიერ დაფუძნებული
იურიდიული პირების
დაფინანსება და
საქმიანობა

მმართველობითი
გადაწყვეტილებები

შემთხვევაში კი საერთოდ ვერ გამოავლინა და არ განახორციელა სათანადო
რეაგირება მშენებლობის შეჩერების მიზნით.

ავტოპარკის მართვის ხარვეზები
მერიამ დაარღვია საკრებულოს დადგენილება სამსახურებრივი
უფლებამოსილების განსახორციელებლად საჭირო ავტოპარკის გადანაწილების,
კლასიფიკაციისა და შესყიდვის წესის შესახებ. ამასთანავე, საწვავის ხარჯვის
პროცესში არსებული კონტროლის მექანიზმები სრულად ვერ უზრუნველყოფს
მიზნობრივი ხარჯვის ეფექტიან კონტროლს.
სარეკლამო და საინფორმაციო მომსახურების შესყიდვის ხარვეზები
მუნიციპალიტეტმა საკუთარი საქმიანობის რეკლამისა და ინფორმაციის
გავრცელებისათვის საანგარიშო პერიოდში დახარჯა 163.9 ათასი ლარი.
აუდიტის ჯგუფი ვერ დარწმუნდა, რამდენად იყო აუცილებელი
მუნიციპალიტეტის მიერ აღნიშნული მომსახურების შესყიდვა და იყო თუ არა
დახარჯული ფულადი რესურსი მიღებული შედეგის ადეკვატური.

ა(ა)იპ-ების საქმიანობაში არსებული ხარვეზები
მუნიციპალიტეტის მიერ დაფუძნებული იურიდიული პირების ფუნქციები
დუბლირებულია ადგილობრივი ორგანოებისა და მუნიციპალური სხვა ა(ა)იპ-
ების საქმიანობასთან. ამასთანავე, ზოგიერთი ა(ა)იპ-ისათვის არ არის შექმნილი
სათანადო სამუშაო პირობები.
ა(ა)იპ – ბორჯომის ისტორიული პარკის საქმიანობაში არსებული ხარვეზები
ა(ა)იპ-ში სალაროს ორგანიზება არ ხდება მოქმედი კანონმდებლობით
დადგენილი მოთხოვნების შესაბამისად. ორგანიზაციაში არსებული
კონტროლის სუსტი მექანიზმების შედეგად, პარკის ტერიტორიაზე ვიზიტორთა
აღრიცხვის სისტემა მოუწესრიგებელია, ხოლო ვიზიტორებიდან მიღებული
შემოსავლების აღრიცხვის პროცესი გაუმართავია. გარდა ამისა, ა(ა)იპ-მა ვერ
უზრუნველყო იჯარიდან მისაღები შემოსავლის სრულად და დროულად
მობილიზება.

ჩაუტარებელი ინვენტარიზაცია
მუნიციპალიტეტში არ ჩატარებულა ძირითადი საშუალებებისა და
მატერიალური ფასეულობების ინვენტარიზაცია. შედეგად, არსებობს რისკი, რომ
მუნიციპალიტეტის კუთვნილი ქონების დაკარგვის ან დაზიანების შემთხვევები
დარჩეს შეუმჩნეველი, შესაბამისი რეაგირების გარეშე.

რეკომენდაციები რეკომენდაცია №1: მერიამ შეიმუშაოს ფინანსური რესურსების მართვის
პოლიტიკა და ბიუჯეტის განწერისას დანერგოს კონტროლის დამატებითი
მექანიზმები, რომლებიც უზრუნველყოფს თავისუფალი ნაშთის დაგროვების
პრევენციას. აღნიშნული ხელს შეუწყობს მუნიციპალური რესურსების ეფექტიან
გამოყენებას;
რეკომენდაცია №2: მერიამ შეიმუშაოს და დანერგოს სამშენებლო სამუშაოების
მიღება-ჩაბარებისა და მონიტორინგის წესი, სადაც დეტალურად იქნება
გაწერილი მოქმედი სტანდარტების დაცვით სამუშაოების შესრულებისათვის
საჭირო კონტროლის მექანიზმები. დოკუმენტით ნათლად უნდა
განისაზღვროს კონტროლის თითოეულ ეტაპზე ჩასატარებელი სამუშაოები და
კონტროლის განმახორციელებელი პირები, მათი მოვალეობები და
პასუხისმგებლობები. აღნიშნული ხელს შეუწყობს კონტროლის მექანიზმების
გამართულ ფუნქციონირებას, პროექტის შემოწმებისათვის საჭირო ყველა
პროცედურის სათანადოდ წარმართვას და ხარისხიანი პროექტების ჩაბარებას.
ამასთანავე, მერიამ შეისწავლოს პროექტების დაზიანების გამომწვევი მიზეზები
და უზრუნველყოს მათი აღმოფხვრა;
რეკომენდაცია №3: მერიამ შეიმუშაოს ინფრასტრუქტურული პროექტების
მართვის სტრატეგია/წესი, რომლის ფარგლებში სამუშაოებს დაგეგმავს ყველა იმ
ფაქტორის გათვალისწინებით, რამაც შესაძლოა ხელი შეუშალოს პროექტის
წარმატებით დასრულებას ან/და გამოყენებას. მათ შორის, შეისწავლოს პროექტის
პრიორიტეტულობა, შესასრულებლად საჭირო რესურსი და აქედან გამომდინარე
განსაზღვროს, რამდენად შესაძლებელია მისი განხორციელება და დასახული
მიზნის მიღწევა. აღნიშნული ხელს შეუწყობს სამუშაოების დროულად
დასრულებას, ობიექტების ექსპლოატაციაში მიღებას და მოსახლეობისთვის
შესაბამისი სერვისების მიწოდებას;
რეკომენდაცია №4: მერიამ, საკრებულოსთან შეთანხმებით შეიმუშაოს
სტრატეგია, რომლის ფარგლებშიც დაგეგმავს და განახორციელებს კომპლექსურ
ღონისძიებებს, გონივრულ ვადაში მოსახლეობის სასმელი წყლით მომარაგების
გაუმჯობესების მიზნით. სტრატეგია ასევე უნდა ითვალისწინებდეს პროცესის
კანონმდებლობასთან შესაბამისობაში მოყვანას, მათ შორის წყალმომარაგების
უზრუნველყოფას შესაბამისი ლიცენზიანტი სუბიექტის მეშვეობით და როგორც
წყლის, ასევე საბიუჯეტო რესურსების რაციონალურ ხარჯვას. აღნიშნული ხელს
შეუწყობს მოსახლეობის სოციალური პირობების გაუმჯობესებას და წყლის
სისტემის გამართულ ფუნქციონირებას;
რეკომენდაცია №5: მერიამ, სამშენებლო სამუშაოებზე დანერგოს კონტროლის
დამატებითი მექანიზმები და შეიმუშაოს სათანადო პროცედურები, რაც
უზრუნველყოფს მუნიციპალიტეტის ტერიტორიაზე არსებული მიმდინარე
მშენებლობების ინტენსიურ მონიტორინგს და უნებართვო მშენებლობების
დროულ გამოვლენას. ამასთანავე, შეისწავლოს მუნიციპალიტეტის
ტერიტორიაზე მიმდინარე უნებართვო მშენებლობების ფაქტები და გაატაროს
სამართლებრივი ღონისძიებები;
რეკომენდაცია №6: საწვავის არამიზნობრივად ხარჯვის პრევენციის მიზნით,
მიზანშეწონილია მერიამ დანერგოს კონტროლის დამატებითი მექანიზმ(ებ)ი და
შეიმუშაოს სათანადო პროცედურები. სამორიგეო ავტომობილების
სამსახურებრივი დანიშნულებით გამოყენების მონიტორინგის მიზნით, კარგი

პრაქტიკის გათვალისწინებით, ასევე შესაძლოა განხილულ იქნეს სატელიტური
(GPS) ან სხვა სახის ელექტრონული კონტროლის სისტემის დანერგვა;
რეკომენდაცია №7: მერიამ, საკრებულოსთან ერთად შეიმუშაოს დაფუძნებული
იურიდიული პირების მართვის სტრატეგია, რომელიც დაეფუძნება საბიუჯეტო
რესურსების ეფექტიანი და ეკონომიური განკარგვის პრინციპებს. სტრატეგიის
შესაბამისად განხორციელებული ღონისძიებების ფარგლებში მერიამ შეაფასოს
სუბიექტების საქმიანობის მიმართულებები და სარგებლიანობა. ასევე,
შეისწავლოს ორგანიზაციებში არსებული საკადრო პოლიტიკა, დასაქმებულთა
ფუნქცია-მოვალეობების განსაზღვრისა და რეალური საჭიროების მხრივ.
აღნიშნული ხელს შეუწყობს იურიდიული პირების საქმიანობის ეფექტიანობის
ზრდასა და საბიუჯეტო სახსრების ეკონომიურ ხარჯვას;
რეკომენდაცია №8: მუნიციპალურმა ა(ა)იპ-მა დანერგოს კონტროლის
დამატებითი მექანიზმები, რომლებიც უზრუნველყოფს პარკის ტერიტორიაზე
ვიზიტორთა აღრიცხვის სისტემის მოწესრიგებას და შემოსავლების
მობილიზების პროცესის გამართვას. კონტროლის მოწესრიგებული სისტემა
შეამცირებს შემოსავლების აღურიცხველობის რისკებს;
რეკომენდაცია №9: მერიამ განახორციელოს ქონების, მოთხოვნებისა და
ვალდებულებების ინვენტარიზაცია კანონმდებლობით დადგენილი წესით, რაც
უზრუნველყოფს აქტივებისა და ვალდებულებების ფაქტობრივი ნაშთების
დადგენას, მათ შედარებას ორგანიზაციის სააღრიცხვო მონაცემებთან,
ინვენტარიზაციის შედეგების დადგენას და შესაბამისი მატერიალურად
პასუხისმგებელი პირების გამოვლენას. აღნიშნული გაზრდის მუნიციპალური
აქტივების დაცულობის ხარისხს.

1. შესავალი

ხელმძღვანელობის
პასუხისმგებლობა

ბორჯომის მუნიციპალიტეტის ხელმძღვანელობა პასუხისმგებელია
განხორციელებული საქმიანობის მოქმედი კანონმდებლობით და სხვა
მარეგულირებელი ნორმებით განსაზღვრულ მოთხოვნებთან შესაბამისობაზე.
ხელმძღვანელობა ასევე პასუხისმგებელია სახელმწიფო აუდიტის
სამსახურისთვის აუდიტის მიზნებიდან გამომდინარე მოწოდებული
ინფორმაციის სისრულესა და სისწორეზე. ხელმძღვანელობის
პასუხისმგებლობა ასევე მოიცავს შიდა კონტროლის სისტემის შემუშავებას,
დანერგვასა და შენარჩუნებას, რაც საჭიროა საფინანსო-ეკონომიკური
საქმიანობის პროცესის იმგვარი წარმართვისათვის, რომელიც არ შეიცავს
შეცდომით ან განზრახ არამართლზომიერი ქმედებით (თაღლითობით)
გამოწვეულ არსებით კანონშეუსაბამობებს.

აუდიტორის
პასუხისმგებლობა

აუდიტორი პასუხისმგებელია აუდიტის ანგარიშში ასახული გარემოებების
სისწორეზე. აუდიტი წარიმართა უმაღლესი აუდიტორული ორგანოების
საერთაშორისო სტანდარტის (ISSAI 4000-4899) შესაბამისად.

აღნიშნული სტანდარტით მოითხოვება, რომ აუდიტორის სამუშაო
შეესაბამებოდეს ეთიკის ნორმებს და ითვალისწინებს აუდიტის იმგვარად
დაგეგმვასა და ჩატარებას, რომ მოპოვებულ იქნეს საკმარისი და შესაფერისი
აუდიტორული მტკიცებულებები იმის შესახებ − ბორჯომის მუნიციპალიტეტის
აუდიტის საგანთან დაკავშირებული საქმიანობა შეიცავს თუ არა მოქმედ
საკანონმდებლო და სხვა მარეგულირებელ ნორმებთან არსებითი შეუსაბამობის
ფაქტებს.

აუდიტის ანგარიში არ წარმოადგენს საქმიანობის კანონმდებლობასთან
სრულად შესაბამისობის გარანტიას. აუდიტის პროცესის თანდაყოლილი
შეზღუდვების გამო, აუდიტის მსვლელობისას არსებობს რისკი, რომ
გარკვეული შეუსაბამობები დარჩეს შეუმჩნეველი, იმის მიუხედავად, რომ
აუდიტი დაიგეგმა და შესრულდა საერთაშორისო სტანდარტების შესაბამისად.

აუდიტი წარიმართა აუდიტორების პროფესიულ მსჯელობაზე დაყრდნობით,
დასაბუთებული რწმუნების მისაღებად, რაც მოიცავს პროცედურების
ჩატარებას იმ შეფასებულ მნიშვნელოვან კანონშეუსაბამობების რისკებზე,
რომლებიც გამოწვეულია თაღლითობით ან შეცდომით. მიგვაჩნია, რომ
ჩატარებული აუდიტორული პროცედურები საკმარისი და შესაფერისი
საფუძველია აუდიტორული დასკვნების გამოსატანად.

აუდიტის საგანი ბორჯომის მუნიციპალიტეტის საქმიანობა.

აუდიტის მასშტაბი აუდიტმა მოიცვა ბორჯომის მუნიციპალიტეტის 2021-2022 წლების საქმიანობა.
აუდიტის მასშტაბად განისაზღვრა ბორჯომის მუნიციპალიტეტის მიერ 2021-
2022 წლებში განხორციელებული საქმიანობის მოქმედ კანონმდებლობასთან და
სხვა მარეგულირებელ ნორმებთან შესაბამისობა. გარდამავალი
ხელშეკრულებებიდან და წინა აუდიტით გამოვლენილ რისკის შემცველ
საკითხებთან დაკავშირებით, შესწავლილ იქნა სხვა პერიოდის დოკუმენტაციაც.

3 2021-2022 წლებში მოქმედი რედაქციით.

აუდიტის
კრიტერიუმები

აუდიტის ძირითად კრიტერიუმებად განისაზღვრა შემდეგი საკანონმდებლო
და მარეგულირებელი ნორმები:3

 საქართველოს ორგანული კანონი „ადგილობრივი თვითმმართველობის
კოდექსი“;

 საქართველოს კანონი „საქართველოს საბიუჯეტო კოდექსი“;

 საქართველოს კანონი „სახელმწიფო შესყიდვების შესახებ“;

 საქართველოს კანონი „სახელმწიფო შიდა ფინანსური კონტროლის შესახებ“;

 საქართველოს კანონი „საქართველოს სივრცის დაგეგმარების,
არქიტექტურული და სამშენებლო საქმიანობის კოდექსი;

 საქართველოს კანონი „საჯარო სამსახურის შესახებ“;

 საქართველოს მთავრობის 2014 წლის 8 დეკემბრის №669 დადგენილება
„მუნიციპალიტეტის ქონების პრივატიზების, სარგებლობისა და მართვის
უფლებებით გადაცემის, საპრივატიზებო საფასურის, საწყისი საპრივა-
ტიზებო საფასურის, ქირის საფასურის, ქირის საწყისი საფასურის
განსაზღვრის და ანგარიშსწორების წესების შესახებ“;

 საქართველოს მთავრობის 2014 წლის 15 იანვრის №58 დადგენილება
„სასმელი წყლის ტექნიკური რეგლამენტის დამტკიცების შესახებ“;

 საქართველოს მთავრობის 2014 წლის 6 თებერვლის №121 დადგენილება
„სახელმწიფო ავტოპარკის გადანაწილების, კლასიფიკაციისა და
სამსახურებრივი ავტომანქანის შესყიდვის ან ჩანაცვლების წესის შესახებ“;

 სახელმწიფო შესყიდვების სააგენტოს თავმჯდომარის 2017 წლის 14 ივნისის
№12 ბრძანება „ელექტრონული ტენდერის ჩატარების წესის დამტკიცების
შესახებ“;

 სახელმწიფო შესყიდვების სააგენტოს თავმჯდომარის 2011 წლის 10
თებერვლის №2 ბრძანებით დამტკიცებული „შემსყიდველი ორგანიზაციის
ანგარიშგების წესი“;

 საქართველოს ფინანსთა მინისტრის 2010 წლის 23 ივლისის №605 ბრძანება
„საბიუჯეტო ორგანიზაციებში ქონების, მოთხოვნებისა და
ვალდებულებების ინვენტარიზაციის ჩატარების წესის დამტკიცების
შესახებ“;

 საქართველოს ფინანსთა მინისტრის 2021 წლის 31 დეკემბრის №364
ბრძანება „საბიუჯეტო ორგანიზაციების მიერ აქტივებისა და
ვალდებულებების ინვენტარიზაციის ჩატარების და ინვენტარიზაციის
შედეგების საჯარო სექტორის ბუღალტრული აღრიცხვის საერთაშორისო
სტანდარტების (სსბასს-ების) საფუძველზე აღრიცხვა-ანგარიშგებაში
ასახვის შესახებ“ ინსტრუქციის დამტკიცების თაობაზე;

 საქართველოს ფინანსთა მინისტრის 2011 წლის 8 ივლისის №385 ბრძანება
„პროგრამული ბიუჯეტის შედგენის მეთოდოლოგიის დამტკიცების
თაობაზე“;

 საქართველოს ფინანსთა მინისტრის 2011 წლის 4 თებერვლის №49 ბრძანება
„საბიუჯეტო ორგანიზაციების სალაროს ორგანიზებისა და ოპერაციების
წარმოების წესის შესახებ“ ინსტრუქციის დამტკიცების თაობაზე“;

 მუნიციპალიტეტის მიერ მიღებული სამართლებრივი აქტები.

აუდიტის მიზანი ა) დასკვნის ჩამოყალიბება საკმარისი და შესაფერისი აუდიტორული
მტკიცებულებების მოპოვების გზით იმის შესახებ, რამდენად შესაბამისობაშია
აუდიტის საგანი სათანადო კრიტერიუმთან, ყველა არსებითი ასპექტის
გათვალისწინებით; აუდიტის ანგარიშში, მათი გამოვლენის შემთხვევაში,
აისახება ნებისმიერი საკითხი, რომელსაც განსაკუთრებული მნიშვნელობა
აქვს საჯარო ფინანსების მართვის გასაუმჯობესებლად ან/და საჯარო
სექტორში ერთგვაროვანი პრაქტიკის დასანერგად;

ბ) აუდიტის ანგარიშის მომხმარებლებისათვის ინფორმაციის მიწოდება
მიგნებების, დასკვნებისა და  სადაც შესაფერისია, რეკომენდაციების შესახებ.

აუდიტის
მეთოდოლოგია

აუდიტის საგნის შესახებ ინფორმაციის მოსამზადებლად გამოყენებულია
შემდეგი მეთოდები:

 აუდიტის ობიექტების მიერ წარმოდგენილი ინფორმაციისა და მონაცემთა
ანალიზი;

 დოკუმენტური შემოწმება;

 ინტერვიუები აუდიტის ობიექტების თანამშრომლებთან;

 ადგილზე დათვალიერება.

4 ინფორმაციის წყარო: mreg.reestri.gov.ge, 2023 წლის 1 იანვრის მდგომარეობით.
5 ინფორმაციის წყარო: www.geostat.ge; www.budgetmonitor.ge, 2023 წლის 1 იანვრის მდგომარეობით.

ზოგადი ინფორმაცია
აუდიტის ობიექტის
შესახებ

ბორჯომის მუნიციპალიტეტი არის დამოუკიდებელი იურიდიული პირი,
რომელსაც აქვს თვითმმართველობის წარმომადგენლობითი და
აღმასრულებელი ორგანოები, განკარგავს საკუთარ ქონებასა და ბიუჯეტს.
მუნიციპალიტეტი აერთიანებს 11 ადმინისტრაციულ ერთეულს,4 მათ შორის 1
ქალაქს და 3 დაბას. თვითმმართველი ერთეულის ფართობია 1,189 კვ.კმ,
მოსახლეობის რიცხოვნობა კი შეადგენს 24.9 ათასს.5

2021-2022 წლებში მუნიციპალიტეტის ბიუჯეტიდან ხარჯები გაწეულია შემდეგ
პროგრამებზე: წარმომადგენლობითი და აღმასრულებელი ორგანოების
დაფინანსება − 10,016.7 ათასი ლარი; ინფრასტრუქტურის მშენებლობა,
რეაბილიტაცია და ექსპლოატაცია − 34,574.2 ათასი ლარი; დასუფთავება და
გარემოს დაცვა − 3,404.7 ათასი ლარი; განათლება − 5,767.4 ათასი ლარი;
კულტურა, რელიგია, ახალგაზრდული და სპორტული ღონისძიებები − 8,084.5
ათასი ლარი; მოსახლეობის ჯანმრთელობის დაცვა და სოციალური
უზრუნველყოფა − 6,151.2 ათასი ლარი.

2. აუდიტის მიგნებები

6 საქართველოს საბიუჯეტო კოდექსი, მუხლი 7, პუნქტი 1; მუხლი 77, პუნქტები: 8, 9; საქართველოს ფინანსთა მინისტრის 2011 წლის 8 ივლისის
№385 ბრძანება „პროგრამული ბიუჯეტის შედგენის მეთოდოლოგიის დამტკიცების თაობაზე“.
7 საქართველოს კანონი „სახელმწიფო შიდა ფინანსური კონტროლის შესახებ“, მუხლი 5, პუნქტი 1; მუხლი 6, პუნქტი 1, ქვეპუნქტი „გ“.

2.1 ფინანსური
რესურსების მართვაში
არსებული ხარვეზები

კრიტერიუმი: ბიუჯეტის პროექტის მომზადების, ბიუჯეტის შესრულებისა და
ანგარიშგებისათვის პასუხისმგებელია მუნიციპალიტეტის აღმასრულებელი
ორგანო.6

მუნიციპალიტეტმა 2021-2022 წლებში პროგრამული ბიუჯეტებით დაგეგმა
შემდეგი შედეგების მიღწევა: საგზაო ინფრასტრუქტურის მშენებლობა,
პარკებისა და სკვერების, გარე განათების, წყალმომარაგებისა და სანიაღვრე
სისტემების, ტროტუარების, ხიდების რეაბილიტაცია და სხვ.

მუნიციპალიტეტმა უნდა დანერგოს ფინანსური მართვისა და კონტროლის
ისეთი სისტემა, რომელიც უზრუნველყოფს სახსრებისა და რესურსების
ეკონომიურად, პროდუქტიულად და ეფექტიანად გამოყენებას.7

ფაქტობრივი გარემოება: ბიუჯეტის შესრულების ანგარიშებზე დაყრდნობით,
2021-2022 წლებში მუნიციპალიტეტის შემოსულობებმა − 67,880.9 ათასი ლარი,
ხოლო გადასახდელებმა – 67,998.7 ათასი ლარი შეადგინა. ინფორმაცია
შემოსულობების, გადასახდელებისა და ნაშთის ცვლილების შესახებ
წარმოდგენილია ცხრილში №1.

ცხრილი №1. ინფორმაცია შემოსულობების, გადასახდელების და ნაშთის
ცვლილების შესახებ (ათასი ლარი)

დასახელება
2021 წელი 2022 წელი შესრულე

ბის ჯამიგეგმა ფაქტი % გეგმა ფაქტი %

შემოსულობები 28,370.2 32,715.5 115.3% 34,036.4 35,165.4 103.3% 67,880.9

შემოსავლები 28,170.2 31,946.2 113.4% 33,686.4 34,575.2 102.6% 66,521.4
არაფინანსური
აქტივების კლება

200.0 769.3 384.7% 350.0 590.0 168.6% 1,359.3

ფინანსური
აქტივების კლება
(ნაშთის
გამოყენების
გარდა)

0.0 0.0 − 0.0 0.0 − 0.0

ვალდებულებები
ს ზრდა 0.0 0.0 − 0.0 0.2 − 0.0

გადასახდელები 34,067.0 31,150.5 91.4% 41,147.1 36,848.2 89.6% 67,998.7

ხარჯები 20,329.6 18,711.3 92.0% 27,116.3 25,076.5 92.5% 43,787.8

არაფინანსური
აქტივების ზრდა

13,681.8 12,383.6 90.5% 13,975.2 11,716.1 83.8% 24,099.7

ფინანსური
აქტივების ზრდა
(ნაშთის
დაგროვების
გარდა)

0.0 0.0 − 0.0 0.0 − 0.0

ვალდებულებები
ს კლება

55.6 55.6 100.0% 55.6 55.6 100.0% 111.2

ნაშთის
ცვლილება -5 696,8 1 565,0 − -7 110,7 -1 682,9 − −

8 მერიას არ დაუგეგმავს 93.4 ათასი ლარის გამოყენება.
9 წლის განმავლობაში წარმოშობილი ჭარბი საგადასახადო და სხვა შემოსავლები (მათ შორის: 2021 წლის დეკემბერში მუნიციპალიტეტმა მიიღო
2022 წელს მისაღები შემოსავლის ნაწილი - 2,754.5 ათასი ლარი, მოსაკრებელი ბუნებრივი რესურსებით სარგებლობისათვის), სატენდერო
ეკონომია.
10 მერიას არ დაუგეგმავს 244.5 ათასი ლარის გამოყენება.
11 წლის განმავლობაში წარმოშობილი ჭარბი საგადასახადო და სხვა შემოსავლები, სატენდერო ეკონომია.

ორივე საანგარიშო წლისათვის მუნიციპალიტეტმა „არაფინანსური აქტივების
ზრდის“ მუხლი არასათანადოდ შეასრულა. კერძოდ, მერიამ
ინფრასტრუქტურული პროექტების განსახორციელებლად წლის ბოლომდე
ვერ აითვისა ადგილობრივი ბიუჯეტიდან და საქართველოს მთავრობის
განკარგულებით გამოყოფილი თანხები. შესაბამისად, მუნიციპალიტეტმა ვერ
მიიღო პროგრამით გათვალისწინებული მოსალოდნელი შედეგები:
ძირითადად ვერ დასრულდა და დაგვიანდა წყალმომარაგების სამუშაოები,
საგზაო ინფრასტრუქტურის, სკვერის მოწყობის, საკანალიზაციო ქსელის და
სხვა ობიექტების მშენებლობისა და რეაბილიტაციის სამუშაოები.

გარდა დაგეგმილი და აუთვისებელი თანხებისა, მუნიციპალიტეტს 2021-2022
წლებში თავისუფალი ნაშთის სახით გააჩნდა არსებითი მოცულობის თანხები,
კერძოდ:

2021 წლის 1 იანვრის მდგომარეობით, მუნიციპალიტეტის ბიუჯეტის ნაშთმა
შეადგინა 5,790.2 ათასი ლარი. მუნიციპალიტეტმა დაგეგმა ნაშთის
მნიშვნელოვანი ნაწილის – 5,696.8 ათასი ლარის გამოყენება.8 მიუხედავად ამისა,
2021 წელს ფულადი სახსრების დაგროვებამ შეადგინა 1,565.0 ათასი ლარი და
წლის ბოლოს დაფიქსირდა 7,355.2 ათასი ლარის ნაშთი. აღნიშნული ფულადი
სახსრებიდან 2,390.9 ათასი ლარი – სხვადასხვა გარდამავალი და
დაუსრულებელი ინფრასტრუქტურული პროექტის შედეგად წარმოიქმნა,
ხოლო დანარჩენი 4,964.3 ათასი ლარი – თავისუფალი ნაშთია.9

მუნიციპალიტეტის 2022 წლის ბიუჯეტით განსაზღვრული იყო 2021 წლის
ბოლოს დაგროვებული ნაშთის მნიშვნელოვანი ნაწილის – 7,110.7 ათასი ლარის
გამოყენება.10 2022 წელს ნაშთი შემცირდა და ფულადი სახსრების გამოყენებამ
1,682.9 ათასი ლარი შეადგინა, შესაბამისად, 2023 წლის 1 იანვრისთვის
დაფიქსირდა 5,672.3 ათასი ლარის ნაშთი. აღნიშნული ფულადი სახსრებიდან
3,305.6 ათასი ლარი წარმოიშვა სხვადასხვა გარდამავალი და წლის ბოლომდე
დაუსრულებელი ინფრასტრუქტურული პროექტის გამო, ხოლო დანარჩენი
2,366.7 ათასი ლარი – თავისუფალი ნაშთია.11

დასკვნა მუნიციპალიტეტმა 2021-2022 წლებში ვერ უზრუნველყო შემოსავლების
დროული პროგნოზირება და ბიუჯეტში ასახვა, ბიუჯეტით დაგეგმილი
ინფრასტრუქტურული პროექტების დროულად განხორციელება და დააგროვა
არსებითი მოცულობის ფულადი ნაშთი (მათ შორის, თავისუფალი ნაშთი).
აღნიშნული მიუთითებს მუნიციპალიტეტის განკარგვაში არსებული
ფინანსური რესურსების არაეფექტიან მართვაზე.

რეკომენდაცია №1 მერიამ შეიმუშაოს ფინანსური რესურსების მართვის პოლიტიკა და ბიუჯეტის
განწერისას დანერგოს კონტროლის დამატებითი მექანიზმები, რომლებიც

12 „ელექტრონული ტენდერის ჩატარების წესის დამტკიცების შესახებ“ სახელმწიფო შესყიდვების სააგენტოს თავმჯდომარის 2017 წლის 14
ივნისის №12 ბრძანება, მუხლი 33.
13 „სახელმწიფო შესყიდვების შესახებ“ საქართველოს კანონი, მუხლი 21, პუნქტი 5.
14 მუნიციპალიტეტსა და მიმწოდებლებს შორის გაფორმებული ხელშეკრულების პირობები.
15 NAT210011437.
16 აღნიშნული თარიღისთვის მიმწოდებელს უნდა დაესრულებინა სამუშაოები გარდა შადრევნისა, რომლის ღირებულება 2022 წლის 29
დეკემბრის მდგომარეობით შეადგენდა 97.2 ათას ლარს.
17 2023 წლის 2 თებერვლის შუალედური მიღება-ჩაბარების აქტის თანახმად. მოცემულ მიღება-ჩაბარების აქტში მითითებულია 2022 წლის
ბოლოსთვის შესრულებული სამუშაოები.
18 წერილი №16-162311558.
19 ფარული სამუშაოების აქტები თარიღდება 2023 წლის 4 აპრილიდან, თუმცა აღნიშნული არ გამორიცხავს, რომ მიმწოდებელი სამუშაოებს
გაცილებით ადრე აწარმოებდა.

უზრუნველყოფს თავისუფალი ნაშთის დაგროვების პრევენციას. აღნიშნული
ხელს შეუწყობს მუნიციპალური რესურსების ეფექტიან გამოყენებას.

2.2 შესყიდვების მართვა

2.2.1 საჯარიმო სანქციების
ადმინისტრირების
ხარვეზები

კრიტერიუმი: სახელმწიფო შესყიდვების კანონმდებლობის შესაბამისად,12

შესყიდვის მხარეებს შორის გაფორმებული ხელშეკრულებით განისაზღვრება
საქონლის მიწოდების, მომსახურების გაწევის ან/და სამუშაოს შესრულების
ვადა. ხელშეკრულების პირობები შეიძლება შეიცვალოს და სამუშაოს
დასრულების ვადა გადაიწიოს მხოლოდ წინასწარ გაუთვალისწინებელი
მიზეზების გამო. ნებისმიერი ცვლილება, რომელსაც მოჰყვება
შემსყიდველისათვის პირობების გაუარესება დაუშვებელია, გარდა
კანონმდებლობით გათვალისწინებული შემთხვევებისა.13

სამუშაოების დასრულების ვადაში შეუსრულებლობის შემთხვევაში,
მიმწოდებელი ჯარიმდება ხელშეკრულებით განსაზღვრული  პირობების
შესაბამისად.14

ფაქტობრივი გარემოება: 2021-2022 წლებში მუნიციპალიტეტში შესრულებული
ინფრასტრუქტურული სამუშაოების შესწავლითა და შიდა კონტროლის
სისტემის შეფასებით ზოგ შემთხვევაში გამოვლინდა შეუსაბამობები და რისკის
შემცველი გარემოებები, კერძოდ:

 2021 წლის 26 ივლისს მერიამ გააფორმა ხელშეკრულება შპს „ჯავასთან“
კოსტავას სახელობის პარკისა და მოედნის რეაბილიტაციაზე,
ღირებულებით − 4,192.5 ათასი ლარი.15 სამუშაოები უნდა
დასრულებულიყო 2022 წლის 29 დეკემბერს.16 მოცემულ ვადაში
მიმწოდებელმა სამუშაოები ვერ დაასრულა, ამ პერიოდში შესრულებული
ჰქონდა 2,958.0 ათასი ლარის სამუშაო.17 მერიამ უამინდობის გამო შეაჩერა
სამუშაოები, რომელსაც მიმწოდებელი გააგრძელებდა მუნიციპალიტეტის
შეტყობინების საფუძველზე. ამასთანავე, მიმწოდებელს დაერიცხებოდა
პირგასამტეხლო სამუშაოების განახლებიდან ყოველ ვადაგადაცილებულ
დღეზე. 2023 წლის 25 აპრილს მერიამ მიმწოდებელს აცნობა,18 რომ
დარჩენილი სამუშაოები შეესრულებინა 2023 წლის 1 მაისიდან.
წარმოდგენილი მიღება-ჩაბარების აქტის თანახმად, მიმწოდებელმა 1,071.2
ათასი ლარის სამუშაო დაასრულა 2023 წლის 2 მაისს და დაერიცხა
პირგასამტეხლო 2 დღეზე, 8.4 ათასი ლარი. ფარული სამუშაოების აქტების
შესწავლით გამოვლინდა, რომ მიმწოდებელი სამუშაოებს აწარმოებდა
მინიმუმ 2023 წლის 4 აპრილიდან.19 შესაბამისად, შემსრულებელს

20 4,192.5 ათასი X 28 დღე X 0.1% = 117.4 ათასი ლარი.
21 NAT220015713
22 ფარული სამუშაოების აქტებს ხელმოწერით ადასტურებს მუნიციპალიტეტის მიერ დაქირავებული საზედამხედველო კომპანია შპს „ოპტიმალ
გრუპი +“.
23 გარე წყალსადენისა და კანალიზაციის ქსელის მონტაჟი.
24 მიღება-ჩაბარების აქტებით მერიის შესაბამის სამსახურს დადასტურებული ჰქონდა სამუშაოების დასრულება.
25 846.2 ათასი X 22 დღე X 0.1% = 18.6 ათასი ლარი.
26 NAT220015498; NAT220015713; NAT220001012.
27 მუნიციპალიტეტი შესყიდვის პროცედურას ატარებს აღნიშნული პრინციპის გათვალისწინებით, რომელსაც ეთანხმება პრეტენდენტიც.
28 ფარული სამუშაოების აქტებში მითითებულია, რომ სამუშაოები მიმდინარეობდა მოცემულ პერიოდში.

პირგასამტეხლო, ნაცვლად 2 დღისა, უნდა დარიცხვოდა მინიმუმ 28 დღეზე,
თანხით − 117.4 ათასი ლარი.20

 2022 წლის 29 სექტემბერს მერიამ გააფორმა ხელშეკრულება შპს
„ბიელისთან“ რუსთაველის ქუჩაზე სკვერის მოსაწყობად, ღირებულებით
846.2 ათასი ლარი.21 გეგმა-გრაფიკის თანხმად, სამუშაოების პირველი ეტაპი
უნდა დასრულებულიყო 2022 წლის 28 ნოემბერს. წარმოდგენილი მიღება-
ჩაბარების აქტის თანხმად, მიმწოდებელმა პირველი ეტაპის სამუშაო
დაასრულა გეგმა-გრაფიკით გათვალისწინებულ ვადაში. ფარული
სამუშაოების აქტების22 შესწავლით გამოვლინდა, რომ პირველი ეტაპის
სამუშაოები23 მიმდინარეობდა მიღება-ჩაბარების გაფორმებიდან 22 დღის
განმავლობაში.24 შესაბამისად, სამუშაოების დაგვიანებით შესრულებაზე
მუნიციპალიტეტს უნდა დაერიცხა პირგასამტეხლო მინიმუმ 18.6 ათასი
ლარი.25

 მუნიციპალიტეტმა 3 ხელშეკრულების ფარგლებში26 შესყიდულ
ინფრასტრუქტურულ სამუშაოებზე უამინდობის მოტივით გაზარდა
შესყიდვის ობიექტის მიწოდების ვადები. ხელშეკრულებებში
ცვლილებების განხორციელების საფუძველია სსიპ − გარემოს ეროვნული
სააგენტოდან წარმოდგენილი ცნობები ნალექიანი დღეების რაოდენობის
შესახებ. საპროექტო დაწესებულებების მიერ სამუშაოების შესასრულებლად
დადგენილი ვადა, როგორც წესი, ითვალისწინებს ნალექიან დღეებსაც.27

მიმწოდებლების მიერ წარმოდგენილი ცნობები შეიცავს მონაცემებს
კონკრეტულ პერიოდში ნალექიანი დღეების რაოდენობის შესახებ და არ
მიუთითებს, რომ ეს მონაცემები აღემატება რეგიონის საშუალო მაჩვენებელს
და ფორსმაჟორულია. აღსანიშნავია, რომ ფარული სამუშაოების აქტებითა
და საზედამხედველო კომპანიის მიერ შედგენილი ყოველკვირეული
ანგარიშების შესწავლით დგინდება, რომ სამუშაოების ჩასატარებლად
არახელსაყრელი პირობები არ არსებობდა.28 იმ შემთხვევაში, თუკი
მუნიციპალიტეტი არ გაზრდიდა სამუშაოების მიწოდების ვადას,
მიმწოდებლებს 3 ხელშეკრულების ფარგლებში დაერიცხებოდათ
პირგასამტეხლო, სულ − 78.6 ათასი ლარის ოდენობით. (იხ. დანართი №1)

დასკვნა მუნიციპალიტეტმა სათანადოდ ვერ წარმართა ინფრასტრუქტურული
პროექტების შესრულების მონიტორინგი, არ დაიცვა ხელშეკრულებით
განსაზღვრული პირობები და არ გაატარა საკმარისი ღონისძიებები სამუშაოების
დროულად დასასრულებლად. შედეგად, მიწოდების ვადები გაზრდილია
დაუსაბუთებლად. შესყიდვის პროცესის სათანადოდ წარმართვის შემთხვევაში,

29 50.0 ათას ლარზე მეტი ღირებულების სამუშაოებს ამოწმებდა შპს „სამშენებლო ექპერტიზის ბიურო“ და შპს „ოპტიმალ გრუპი +“.
30 2023 წლის 17-18 აგვისტო.
31 წერილები გაიგზავნა შემდეგი შესყიდვის ფარგლებში: NAT210009717; NAT210001327; NAT210010475; NAT220016825 და NAT210007699. მათ
შორის 1 შემთხვევაში (NAT210007699) ხარვეზები აღმოფხვრილია.

მუნიციპალიტეტი დასარიცხი პირგასამტეხლოს სახით მიიღებდა მინიმუმ 214.6
ათას ლარს.

2.3 ინფრასტრუქტურული
პროექტები

2.3.1 დაზიანებული
ინფრასტრუქტურული
პროექტები

კრიტერიუმი: მუნიციპალიტეტსა და მიმწოდებლებს შორის გაფორმებული
ხელშეკრულებების პირობების შესაბამისად, მიმწოდებელმა სამუშაო უნდა
შეასრულოს ჯეროვნად, სამუშაოების საპროექტო-სახარჯთაღრიცხვო
დოკუმენტაციის, ტექნიკური დავალების და საქართველოს კანონმდებლობით
გათვალისწინებული შესაბამისი სამშენებლო ნორმების დაცვით. სამუშაოს
საგარანტიო ვადის განმავლობაში რაიმე წუნის (ნაკლოვანებები, დეფექტი)
აღმოჩენის შემთხვევაში, მიმწოდებელი ვალდებულია შეტყობინების მიღებიდან,
შემსყიდველის მიერ განსაზღვრულ გონივრულ ვადაში, საკუთარი ხარჯებით
უზრუნველყოს მისი აღმოფხვრა.
ფაქტობრივი გარემოება: 2021-2022 წლებში მუნიციპალიტეტმა სხვადასხვა
ინფრასტრუქტურული პროექტი განახორციელა 162 ხელშეკრულებით,
ღირებულებით − 33,703.6 ათასი ლარი.

მუნიციპალიტეტში დანერგილი პრაქტიკის შესაბამისად, შესრულებული
სამუშაოების მიღება-ჩაბარებასა და ხელშეკრულებით ნაკისრი ვალდებულებების
შესრულებაზე კონტროლს ახორციელებდა სამშენებლო-სამონტაჟო სამუშაოს
მიმღები ჯგუფი. ხელშეკრულებით ასევე განსაზღვრული იყო სამუშაოების
მიღება-ჩაბარება საექსპერტო ან/და ტექნიკური ზედამხედველის29 მიერ
გაცემული დასკვნების საფუძველზე, რითაც დასტურდებოდა შესრულებული
სამუშაოების მოცულობა, ხარისხი და შესრულების ვადები. წარმოდგენილი
ინფორმაციით, მუნიციპალიტეტმა ობიექტები ჩაიბარა დადებითი საექსპერტო
დასკვნების საფუძველზე.

მუნიციპალიტეტის მიერ დანერგილი კონტროლის პროცედურები ზოგიერთ
შემთხვევაში ვერ უზრუნველყოფდა სათანადო რწმუნებას სამუშაოების ხარისხის
მოქმედ სტანდარტებთან და ნორმებთან შესაბამისობაზე. კერძოდ, აუდიტის
ჯგუფმა შესრულებული სამუშაოები დაათვალიერა მუნიციპალიტეტის
წარმომადგენლებთან ერთად.30 დათვალიერების შედეგად ხარვეზები
გამოვლინდა 8 ხელშეკრულების ფარგლებში შესრულებულ პროექტებზე,
რომელთა ღირებულება 2,153.5 ათასი ლარია. კერძოდ, დაზიანებულია
კულტურის ცენტრი, სანიაღვრე არხი, საავტომობილო გზა და სხვა
დანიშნულების ინფრასტრუქტურული ობიექტები. (იხ. დანართი №2)
აღსანიშნავია, რომ დათვალიერების მომენტისათვის ინფრასტრუქტურულ
პროექტებს გააჩნდა მოქმედი საგარანტიო ვადა, რომლის ფარგლებში უნდა
მომხდარიყო არსებული ნაკლოვანებების გამოსწორება. მერიამ ობიექტებზე
არსებული დაზიანებების აღმოფხვრის მიზნით 8 შემთხვევიდან 5 შემთხვევაში31

მიმართა მიმწოდებლებს.
დასკვნა მუნიციპალიტეტმა ვერ დანერგა კონტროლის შესაფერისი პროცედურები და

პროცესები ვერ წარმართა იმგვარად, რომ მიეღო სათანადო ხარისხის
ინფრასტრუქტურული პროექტები. შედეგად, მერიამ ჩაიბარა 2,153.5 ათასი

32 საქართველოს კანონი „სახელმწიფო შესყიდვების შესახებ“, მუხლი 9, პუნქტი 1; პუნქტი 6, „ა“ ქვეპუნქტი.
33 საქართველოს კანონი „სახელმწიფო შიდა ფინანსური კონტროლის შესახებ“, მუხლი 6, პუნქტი 1, „გ“ ქვეპუნქტი.

ლარის ღირებულების ისეთი ობიექტები, რომლებიც ექსპლუატაციაში
მიღებიდან მოკლე დროში დაზიანდა და საჭიროებს დამატებით რეაბილიტაციას.
მუნიციპალიტეტმა არ დაადგინა დაზიანების გამომწვევი მიზეზები და არ
გაატარა შესაბამისი ღონისძიებები.

რეკომენდაცია №2 მერიამ შეიმუშაოს და დანერგოს სამშენებლო სამუშაოების მიღება-ჩაბარებისა და
მონიტორინგის წესი, სადაც დეტალურად იქნება გაწერილი მოქმედი
სტანდარტების დაცვით სამუშაოების შესრულებისათვის საჭირო კონტროლის
მექანიზმები. დოკუმენტით ნათლად უნდა განისაზღვროს კონტროლის
თითოეულ ეტაპზე ჩასატარებელი სამუშაოები და კონტროლის
განმახორციელებელი პირები, მათი მოვალეობები და პასუხისმგებლობები.
აღნიშნული ხელს შეუწყობს კონტროლის მექანიზმების გამართულ
ფუნქციონირებას, პროექტის შემოწმებისათვის საჭირო ყველა პროცედურის
სათანადოდ წარმართვას და ხარისხიანი პროექტების ჩაბარებას. ამასთანავე,
მერიამ შეისწავლოს პროექტების დაზიანების გამომწვევი მიზეზები და
უზრუნველყოს მათი აღმოფხვრა.

2.3.2 გამოუყენებელი
საპროექტო დოკუმენტაცია

კრიტერიუმი: შემსყიდველი ორგანიზაცია შესყიდვებს ახორციელებს მხოლოდ
წინასწარ დამტკიცებული და რეგისტრირებული გეგმის შესაბამისად.
შესყიდვების წლიური გეგმის პროექტის შემუშავების დროს გათვალისწინებულ
უნდა იქნეს შესყიდვის განხორციელების აუცილებლობა და შესყიდვასთან
დაკავშირებული სხვა გარემოებები.32

მუნიციპალიტეტმა უნდა დანერგოს მართვისა და კონტროლის სისტემა,
რომელიც უზრუნველყოფს სახსრებისა და რესურსების ეფექტიანად
გამოყენებას.33

ფაქტობრივი გარემოება: მუნიციპალიტეტმა 2021-2022 წლებში შეისყიდა
საპროექტო-სახარჯთაღრიცხვო დოკუმენტაცია ინფრასტრუქტურული
ობიექტების მოწყობა-რეაბილიტაციისთვის, მათ შორის, 162.4 ათასი ლარის
ღირებულების დოკუმენტაციით განსაზღვრული ობიექტებისათვის მერიას
შესყიდვები არ დაუგეგმავს. აღნიშნული პროექტებით გათვალისწინებული იყო
11,827.5 ათასი ლარის სავარაუდო ღირებულების საავტომობილო გზების,
სასმელი წყლის სიტემის, ფერდის დამჭერი კედლების, ნაპირსამაგრი კედლების
და სხვადასხვა დანიშნულების შენობა ნაგებობების სამშენებლო და
სარეაბილიტაციო სამუშაოები.
პასუხისმგებელი პირის განმარტებით, პროექტების გამოუყენებლობის მიზეზია
არასაკმარისი ფინანსური რესურსი. აღნიშნული პოზიციით მუნიციპალიტეტი
ადასტურებს, რომ ინფრასტრუქტურული პროექტების დაგეგმვის ეტაპი
ხორციელდება ხარვეზებით. კერძოდ, მუნიციპალიტეტს აღნიშნულ ეტაპზე
უნდა განესაზღვრა პროექტის რეალური საჭიროება, სავარაუდო ღირებულება,
დაფინანსების წყარო და მხოლოდ ამის შემდეგ უნდა განეხორციელებინა
საპროექტო დოკუმენტაციის შესყიდვის პროცედურები. ამასთანავე,
მუნიციპალიტეტს საანგარიშო პერიოდში გააჩნდა არსებითი მოცულობის
თავისუფალი ნაშთი და შეეძლო პროექტების ნაწილის განხორციელება.

34 ადგილობრივი თვითმმართველობის კოდექსი, მუხლი 16, პუნქტი 2, „თ“ ქვეპუნქტი; მუხლი 163, პუნქტი 1.
35 საქართველოს მთავრობის 2014 წლის 15 იანვრის №58 დადგენილება „სასმელი წყლის ტექნიკური რეგლამენტის დამტკიცების შესახებ“, მუხლი
1, პუნქტები: 5, 6; მუხლი 2, პუნქტი 1.

გარდა ამისა არსებობს რისკი, რომ დროთა განმავლობაში საქონლის საბაზრო
ღირებულებისა და, შესაბამისად, ერთეული ფასების ცვლილების გამო,
საპროექტო სახარჯთაღრიცხვო დოკუმენტაცია გახდეს მოქმედ ფასებთან
შეუსაბამო და კორექტირებისათვის საბიუჯეტო თანხები დამატებით
დაიხარჯოს.

დასკვნა ინფრასტრუქტურული პროექტების დაგეგმვაში არსებული ხარვეზების გამო,
მუნიციპალიტეტმა გონივრულ ვადაში ვერ გამოიყენა შესყიდული საპროექტო-
სახარჯთაღრიცხვო დოკუმენტაცია. შედეგად, მუნიციპალიტეტმა
არაეფექტიანად დახარჯა 162.4 და ვერ მიაღწია პროექტების განხორციელებით
დასახულ მიზნებს.

რეკომენდაცია №3 მერიამ შეიმუშაოს ინფრასტრუქტურული პროექტების მართვის
სტრატეგია/წესი, რომლის ფარგლებში სამუშაოებს დაგეგმავს ყველა იმ
ფაქტორის გათვალისწინებით, რამაც შესაძლოა ხელი შეუშალოს პროექტის
წარმატებით დასრულებას ან/და გამოყენებას. მათ შორის, შეისწავლოს პროექტის
პრიორიტეტულობა, შესასრულებლად საჭირო რესურსი და აქედან გამომდინარე
განსაზღვროს, რამდენად შესაძლებელია მისი განხორციელება და დასახული
მიზნის მიღწევა. აღნიშნული ხელს შეუწყობს სამუშაოების დროულად
დასრულებას, ობიექტების ექსპლოატაციაში მიღებას და მოსახლეობისთვის
შესაბამისი სერვისების მიწოდებას.

2.3.3 წყალმომარაგებაში
არსებული ხარვეზები

კრიტერიუმი: მუნიციპალიტეტის საკუთარ უფლებამოსილებებს მიეკუთვნება
მოსახლეობის წყალმომარაგებით უზრუნველყოფა. მუნიციპალიტეტი
მომსახურებას ახორციელებს შესაბამისი ლიცენზიანტი კერძო სამართლის
სუბიექტების საშუალებით.34 კანონმდებლობის მიხედვით,35 სასმელი წყალი
უნდა იყოს უვნებელი. სასმელი წყლის მიმწოდებელი ორგანიზაცია
ვალდებულია, აწარმოოს სასმელი წყლის ტექნიკური რეგლამენტით დადგენილ
მაჩვენებლებთან შესაბამისობის კონტროლი და მონიტორინგი, მიღებული
მონაცემების აღრიცხვა და ინფორმაციის ხელმისაწვდომობა.

ფაქტობრივი გარემოება: მუნიციპალიტეტის ერთ-ერთი პრიორიტეტული
მიმართულებაა სასმელი წყლის სისტემების რეაბილიტაცია და ექსპლოატაცია. ამ
მიმართულებით, 2021-2022 წლებში 2,166.0 ათასი ლარი დაიხარჯა. პროგრამის
მიზანია მუნიციპალიტეტის მოსახლეობისათვის მაღალი ხარისხის სასმელი
წყლის მიწოდება და შესაბამისი წყლის სისტემების ინფრასტრუქტურით
უზრუნველყოფა.

აუდიტის ჯგუფმა, მერიის მიერ წარმოდგენილ მასალებზე დაყრდნობით და
შესრულებული სამუშაოების ვიზუალური დათვალიერებით, შეისწავლა
მუნიციპალიტეტში წყლის სისტემების ზოგადი მდგომარეობა. წყლის სისტემა 33
დასახლებული პუნქტიდან მოწყობილია 31 დასახლებაში. ქ. ბორჯომის, დაბა
ბაკურიანის, დაბა წაღვერის, სოფლების: დაბისა და სადგერის მოსახლეობისთვის
წყლის სისტემის მიწოდებას უზრუნველყოფს შპს „საქართველოს

36 ლაბორატორიული კვლევები ჩაატარა სსიპ – საქართველოს სოფლის მეურნეობის სამინისტროს ლაბორატორიის ახალციხის „ზონალურმა
დიაგნოსტიკურმა ლაბორატორიამ“, რომელსაც გააჩნია შესაბამისი ლიცენზია.
37 დაბა წაღვერის ბაღს ოპერირებს შპს „გაერთიანებული წყალმომარაგების კომპანია“.
38 საქართველოს კანონი „საქართველოს სივრცის დაგეგმარების, არქიტექტურული და სამშენებლო საქმიანობის კოდექსი“, მუხლი 3, პუნქტი „ჰ18“.

გაერთიანებული წყალმომარაგების კომპანია, 26 სოფელს ემსახურება ა(ა)იპ –
ბორჯომის სოფლის წყალი, ხოლო დანარჩენი 2 სოფლის მოსახლეობა
სარგებლობს ჭებითა და წყაროებით. აღსანიშნავია, რომ ა(ა)იპ – ბორჯომის
სოფლის წყალს ამ მომსახურების განსახორციელებლად საჭირო, კანონით
განსაზღვრული ლიცენზია არ გააჩნია. შესაბამისად, მოსახლეობის ნაწილის
წყალმომარაგებას უზრუნველყოფს არაუფლებამოსილი ორგანიზაცია.

აღსანიშნავია, რომ წყლის მოწყობილი ზოგიერთი სისტემა, ასევე ჭაბურღილები
და სათავე ნაგებობები, საიდანაც მოსახლეობას წყალი მიეწოდება, არ არის
აღჭურვილი გამწმენდი ნაგებობებით და წყლის დაქლორვის საშუალებებით.
შედეგად, 2021-2022 წლებში მუნიციპალური ა(ა)იპ-ების დაკვეთით
ჩატარებული ლაბორატორიული კვლევების თანახმად,36 წყლის ხარისხი
ზოგიერთ შემთხვევაში არ შეესაბამებოდა ტექნიკური რეგლამენტით დადგენილ
მაჩვენებლებს. კერძოდ, 2021 წელს 21 სოფელში ჩატარებული 61 კვლევიდან 25
შემთხვევაში, ხოლო 2022 წელს 13 სოფელში ჩატარებული 34 კვლევიდან 14
შემთხვევაში წყლის ხარისხი არ შეესაბამებოდა დადგენილ სტანდარტებს. ასევე,
მუნიციპალიტეტის 11 საბავშვო ბაღში ჩატარებული კვლევებიდან 4-ში
გამოვლინდა შეუსაბამობა.37 მიუხედავად ამისა, პრობლემის მოსაგვარებლად
მუნიციპალიტეტს არ ჰქონდა შესაბამისი ღონისძიებები გატარებული.

დასკვნა მუნიციპალიტეტის მიერ განხორციელებულმა ღონისძიებებმა ვერ უზრუნველყო
პრიორიტეტების დოკუმენტით დასახული მიზნების მიღწევა. შედეგად, სასმელი
წყლის ხარისხი რიგ შემთხვევაში არ შეესაბამებოდა დადგენილ სტანდარტებს.
მუნიციპალიტეტის საქმიანობა სასმელი წყლის ხარისხის უზრუნველსაყოფად
არასაკმარისი იყო. აღნიშნული პრობლემა ატარებს სისტემურ ხასიათს, თუმცა
მერიას მისი მოგვარების მიზნით სათანადო ღონისძიებები არ
განუხორციელებია.

რეკომენდაცია №4 მერიამ, საკრებულოსთან შეთანხმებით შეიმუშაოს სტრატეგია, რომლის
ფარგლებშიც დაგეგმავს და განახორციელებს კომპლექსურ ღონისძიებებს,
გონივრულ ვადაში მოსახლეობის სასმელი წყლით მომარაგების გაუმჯობესების
მიზნით. სტრატეგია ასევე უნდა ითვალისწინებდეს პროცესის
კანონმდებლობასთან შესაბამისობაში მოყვანას, მათ შორის წყალმომარაგების
უზრუნველყოფას შესაბამისი ლიცენზიანტი სუბიექტის მეშვეობით და როგორც
წყლის, ასევე საბიუჯეტო რესურსების რაციონალურ ხარჯვას. აღნიშნული ხელს
შეუწყობს მოსახლეობის სოციალური პირობების გაუმჯობესებას და წყლის
სისტემის გამართულ ფუნქციონირებას.

2.4 სამშენებლო ნებართვები

2.4.1 უნებართვო
მშენებლობები

კრიტერიუმი: მშენებლობა, რომელიც ხორციელდება საქართველოს
კანონმდებლობით დადგენილი სამართლებრივი საფუძვლების გარეშე ან
სამშენებლო დოკუმენტაციის ისეთი დარღვევით, რომლის დროსაც შენობა-
ნაგებობის ფუნქცია იცვლება ან/და ხდება განაშენიანების ინტენსივობის
კოეფიციენტის გადამეტება, არის უნებართვო მშენებლობა.38 მუნიციპალიტეტის

39 ბორჯომის მუნიციპალიტეტის საკრებულოს 2021 წლის 17 მარტის №11 დადგენილება „ბორჯომის მუნიციპალიტეტის მერიის
ინფრასტრუქტურისა და ზედამხედველობის სამსახურის დებულების დამტკიცების შესახებ“, მუხლი 3, პუნქტი 2, ქვეპუნქტი „ე“. ბორჯომის
მუნიციპალიტეტის საკრებულოს 2021 წლის 25 ივნისის №14 დადგენილება „ბორჯომის მუნიციპალიტეტის საჯარო სამართლის იურიდიული
პირის - ბაკურიანის განვითარების სააგენტოს დებულების დამტკიცების თაობაზე“, მუხლი 10, პუნქტი 1, ქვეპუნქტი „ბ“.
40 ბაკურიანის მონაცემები მოიცავს 2022 წლის 1 ივნისიდან 2023 წლის 18 აგვისტომდე პერიოდს.
41 ბორჯომი და ბაკურიანი.
42 მშენებლობების ძირითადი ნაწილი სასტუმროებია.
43 გამოვლენილი უნებართვო მშენებლობების 52%.
44 საკადასტრო კოდები: 64.30.02.423; 64.30.12.207; 64.30.13.015; 64.30.13.036; 64.30.13.037; 64.25.06.818; 64.25.06.819; 64.25.06.820; 64.25.06.821;
64.25.06.823; 64.25.02.884.

მერიის ინფრასტრუქტურისა და ზედამხედველობის სამსახურის ფუნქციაა
სამშენებლო საქმიანობის დადგენილი წესების დარღვევის ფაქტების გამოვლენა,
დარღვევით მშენებარე ობიექტების მშენებლობის შეჩერება, გადაწყვეტილების
მიღება-დემონტაჟის შესახებ და საჯარიმო სანქციის გამოყენება.39

ფაქტობრივი გარემოება: 2021-2022 წლებში მუნიციპალიტეტში უნებართვო
მშენებლობისთვის გამოვლენილი და დაჯარიმებულია 102 პირი.40 საჯარიმო
სანქციები გამოყენებულია საკურორტო ზონაში41 მდებარე კომერციული
ობიექტების მშენებლობისას.42

საკითხის შესწავლით დგინდება, რომ მერიის მიერ მუნიციპალიტეტის
ტერიტორიაზე მიმდინარე სამშენებლო სამუშაოების მონიტორინგის არსებული
სისტემა გაუმართავია, რაც ვერ უზრუნველყოფს უკანონო მშენებლობების
დროულ გამოვლენას. კერძოდ: მერიამ გამოავლინა უნებართვო მშენებლობის 53
შემთხვევა43 და შესაბამისი პირები დააჯარიმა ობიექტის სამუშაოების
დასრულების ეტაპზე, ან როდესაც სამშენებლო სამუშაო დასრულებული იყო და
ობიექტი ფუნქციონირებდა.

აუდიტის ჯგუფმა შერჩევით დაათვალიერა ქალაქში და საკურორტო
ტერიტორიაზე არსებული სამშენებლო სამუშაოები. გამოვლინდა, რომ 11
ობიექტზე44 კერძო პირები სამშენებლო სამუშაოებს ახორციელებდნენ შესაბამისი
ნებართვის გარეშე. აუდიტის ჯგუფის მიერ გამოვლენილი გარემოების შემდგომ,
მოცემულ ობიექტებზე მუნიციპალიტეტმა დაიწყო ადმინისტრაციული
საქმისწარმოება.

დასკვნა უნებართვო სამშენებლო სამუშაოების გამოვლენისა და აღკვეთის პროცესის
კონტროლის მექანიზმები სუსტია. კერძოდ, მუნიციპალიტეტი საჭირო
ინტენსივობით არ ატარებდა მიმდინარე მშენებლობების მონიტორინგს.
შედეგად, უნებართვო მშენებლობის ფაქტები, მერიამ დაგვიანებით, ზოგიერთ
შემთხვევაში კი საერთოდ ვერ გამოავლინა და არ განახორციელა სათანადო
რეაგირება მშენებლობის შეჩერების მიზნით.

რეკომენდაცია №5 მერიამ, სამშენებლო სამუშაოებზე დანერგოს კონტროლის დამატებითი
მექანიზმები და შეიმუშაოს სათანადო პროცედურები, რაც უზრუნველყოფს
მუნიციპალიტეტის ტერიტორიაზე არსებული მიმდინარე მშენებლობების
ინტენსიურ მონიტორინგს და უნებართვო მშენებლობების დროულ გამოვლენას.
ამასთანავე, შეისწავლოს მუნიციპალიტეტის ტერიტორიაზე მიმდინარე
უნებართვო მშენებლობების ფაქტები და გაატაროს სამართლებრივი
ღონისძიებები.

45 ბორჯომის მუნიციპალიტეტის საკრებულოს 2019 წლის 25 აპრილის დადგენილება №79 „ბორჯომის მუნიციპალიტეტის სამსახურებრივი
უფლებამოსილების განსახორციელებლად საჭირო ავტოპარკის გადანაწილების, კლასიფიკაციისა და შესყიდვის წესის დამტკიცების შესახებ“.
46 აგაი სისტემა – სისტემა/საშუალება, რომლის გამოყენებით ავტორიზებული ავტომობილის ავზზე მონტაჟდება სპეციალური ჩიპი (მეხსიერების
ბარათი), რომლის საშუალებითაც ხდება ავტომობილის იდენტიფიცირება ავტოგასამართ სადგურზე.
47 „საჯარო სამსახურის შესახებ“ საქართველოს კანონის მუხლი 55, ქვეპუნქტი ა.
48 მათ შორის: 4 განპიროვნებული და 10 სამორიგეო.
49 2021 წელს - 15.1 ათასი ლიტრი საწვავი; 2022 წელს - 24.2 ათასი ლიტრი საწვავი.

2.5 წარმომადგენლობითი
და აღმასრულებელი
ორგანოების დაფინანსება

2.5.1 ავტოპარკის მართვის
ხარვეზები

კრიტერიუმი: მუნიციპალიტეტის საკრებულოს დადგენილების საფუძველზე,45

სამორიგეო ავტომანქანების რაოდენობა 2021-2022 წლებში შეადგენდა 5
ერთეულს. მუნიციპალიტეტის მერისა და საკრებულოს თავმჯდომარის მიერ
მიღებული სამართლებრივი აქტების შესაბამისად დაწესებულია საწვავის
ხარჯვის ყოველთვიური ლიმიტი.

სახელმწიფო შესყიდვების სააგენტო პრიორიტეტულად მიიჩნევს საწვავით
გამართვა განხორციელდეს აგაი სისტემის46 გამოყენებით, ვინაიდან სხვა
საშუალებები ვერ უზრუნველყოფს საწვავის ხარჯვაზე სათანადო კონტროლს.

მოხელის შვებულების დროს მისი სამსახურებრივი უფლებამოსილება
ჩერდება.47

ფაქტობრივი გარემოება: 2021-2022 წლებში მუნიციპალიტეტი სამსახურებრივი
უფლებამოსილების განსახორციელებლად იყენებდა ბალანსზე არსებულ 12
მუნიციპალურ ავტომანქანას.48 წლების შესაბამისად, მუნიციპალიტეტი ასევე
სარგებლობდა საჯარო მოხელეების საკუთრებაში არსებული ავტომობილებით:
2021 წელს − 13, ხოლო 2022 წელს − 19 ავტომობილით. წარმოდგენილი
მონაცემების მიხედვით, 2021-2022 წლებში მუნიციპალიტეტმა დახარჯა 361.6
ათასი ლარის 127.4 ათასი ლიტრი საწვავი, მათ შორის კერძო მანქანებში 39.3
ათასი ლიტრი საწვავი.49

აუდიტის ჯგუფმა შეისწავლა ავტომობილებზე საწვავის ხარჯვის
დოკუმენტაცია, მათ შორის, აგაი სისტემის მონაცემები. გამოვლინდა, რომ
მუნიციპალიტეტს სათანადო კონტროლი არ აქვს დაწესებული საწვავის
მიზნობრივ გამოყენებასა და რაციონალურ ხარჯვაზე, კერძოდ:

 ავტოსატრანსპორტო საშუალებებში ერთჯერადად ან დროის მცირე
მონაკვეთში ჩასხმულია ავტომობილების ავზის მოცულობაზე მეტი
ოდენობის საწვავი. კერძოდ, 2021-2022 წლებში გამოვლინდა სატრანსპორტო
საშუალებაზე ერთჯერადად ავტომობილის ავზის მოცულობაზე
გადაჭარბებით საწვავის ჩასხმის 29 შემთხვევა (იხ. დანართი №3), ხოლო
დროის მცირე მონაკვეთში ავზის მოცულობაზე მეტი ოდენობით საწვავის
ჩასხმის 6 შემთხვევა (იხ. დანართი №4);

 ბორჯომის ადმინისტრაციულ საზღვრებს გარეთ მდებარე ბენზინგასამართ
სადგურებზე 208 შემთხვევაში 7.3 ათასი ლიტრი საწვავი ჩასხმულია
მივლინების ან/და სხვა სახის დასაბუთების გარეშე (იხ. დანართი №5);

 შვებულების პერიოდში მუნიციპალიტეტის თანამშრომლები არ არიან
უფლებამოსილნი ისარგებლონ მათთვის გამოყოფილი საწვავით.
მიუხედავად ამისა, 2021-2022 წლებში დაფიქსირდა შვებულების პერიოდში
კერძო ავტომობილების საწვავით გამართვის 21 შემთხვევა.  ჯამში
გახარჯულია 840 ლიტრი საწვავი (იხ. დანართი №6).

50 საქართველოს კანონი „სახელმწიფო შესყიდვების შესახებ“, მუხლი 7, პუნქტი 2, „ა“ ქვეპუნქტი.
51 საქართველოს კანონი „მაუწყებლობის შესახებ“, მუხლი 661.
52 საქართველოს კანონი „მაუწყებლობის შესახებ“, მუხლი 2, ქვეპუნქტი „ჰ7“.
53 NAT200020164, NAT210025818, NAT200019745, NAT210025434, NAT200019933, NAT210025433, CMR220036440, CMR210011504, CMR200145974,
CMR220073996, CMR220051217, CMR200145978.

დასკვნა მერიამ დაარღვია საკრებულოს დადგენილება სამსახურებრივი
უფლებამოსილების განსახორციელებლად საჭირო ავტოპარკის გადანაწილების,
კლასიფიკაციისა და შესყიდვის წესის შესახებ. ამასთანავე, საწვავის ხარჯვის
პროცესში არსებული კონტროლის მექანიზმები სრულად ვერ უზრუნველყოფს
მიზნობრივი ხარჯვის ეფექტიან კონტროლს. შედეგად, საწვავი გამოყენებულია
არაავტორიზებულ ავტომანქანებზე, ასევე კონკრეტული მუნიციპალიტეტის
ფარგლებს გარეთ, რაც წარმოშობს საწვავის არასამსახურებრივი დანიშნულებით
გამოყენების რისკებს.

რეკომენდაცია №6 საწვავის არამიზნობრივად ხარჯვის პრევენციის მიზნით, მიზანშეწონილია
მერიამ დანერგოს კონტროლის დამატებითი მექანიზმ(ებ)ი და შეიმუშაოს
სათანადო პროცედურები. სამორიგეო ავტომობილების სამსახურებრივი
დანიშნულებით გამოყენების მონიტორინგის მიზნით, კარგი პრაქტიკის
გათვალისწინებით, ასევე შესაძლოა განხილულ იქნეს სატელიტური (GPS) ან სხვა
სახის ელექტრონული კონტროლის სისტემის დანერგვა.

2.5.2 სარეკლამო და
საინფორმაციო
მომსახურების შესყიდვის
ხარვეზები

კრიტერიუმი: შემსყიდველი ორგანიზაცია ვალდებულია რაციონალურად და
საქართველოს სახელმწიფო ინტერესების გათვალისწინებით განახორციელოს
შესყიდვები მისთვის გამოყოფილ ასიგნებათა ფარგლებში.50

მოქმედი კანონმდებლობა მაუწყებლობის შესახებ51 განასხვავებს კომერციულ,
სოციალურ ან წინასაარჩევნო რეკლამას. აკრძალულია ადმინისტრაციული
ორგანოს მიერ მაუწყებლის დაფინანსება, აგრეთვე მისი მომსახურების შესყიდვა
და მაუწყებლის პროგრამების მომზადების ან/და ეთერში გადაცემის პირდაპირი,
ან ირიბი დაფინანსება, ან თანადაფინანსება, გარდა სოციალური რეკლამისა.
სოციალურია რეკლამა, რომელიც მიმართულია საზოგადოებრივი სიკეთის
ხელშეწყობისკენ, საქველმოქმედო მიზნების მიღწევისკენ, მნიშვნელოვან
საზოგადოებრივ საკითხებზე საზოგადოების ცნობიერების ამაღლებისკენ ან/და
საზოგადოების ქცევის პოზიტიური თვალსაზრისით შეცვლის ხელშეწყობისკენ
და არ შეიცავს სახელმწიფო ან მუნიციპალიტეტის ორგანოს, კერძო ან საჯარო
სამართლის იურიდიული პირის მიერ გაწეული მომსახურების რეკლამას.52

ფაქტობრივი გარემოება: 2021-2022 წლებში ბორჯომის მუნიციპალიტეტმა
საკუთარი საქმიანობის რეკლამირების და ინფორმაციის გავრცელების მიზნით
განახორციელა 12 შესყიდვა,53 რომელთა ხელშეკრულებების ჯამური საკასო
ხარჯი 163.9 ათასი ლარია. მოცემული შესყიდვების ფარგლებში
მუნიციპალიტეტის მერია ინფორმაციას ავრცელებდა გაზეთების,
ტელევიზიების და ინტერნეტმედიის მეშვეობით. მოცემული ინფორმაცია
შეიცავდა ეკონომიკურ, კულტურულ და სოციალურ სიახლეებს.

დასკვნა მუნიციპალიტეტმა საკუთარი საქმიანობის რეკლამისა და ინფორმაციის
გავრცელებისათვის საანგარიშო პერიოდში დახარჯა 163.9 ათასი ლარი.
აუდიტის ჯგუფი ვერ დარწმუნდა, რამდენად იყო აუცილებელი

54 „ადგილობრივი თვითმმართველობის კოდექსი“, მუხლი 20, პუნქტები: 1 და 2.
55 საქართველოს კანონი „სახელმწიფოს შიდა ფინანსური კონტროლის შესახებ“: მუხლი 6, პუნქტი 1, „გ“ ქვეპუნქტი, პუნქტი 2; მუხლი 8, პუნქტი
1, „ვ“ ქვეპუნქტი.
56 2021 წელს - 8,393.6 ათასი ლარი, ხოლო 2022 წელს - 12,045.0 ათასი ლარი.
57 ბაკურიანში კეთილმოწყობის სხვადასხვა სახის სამუშაოს განხორციელება.
58 მერიის ინფრასტრუქტურისა და ზედამხედველობის სამსახური.
59 ა(ა)იპ – ბორჯომი გამწვანება 2012; ა(ა)იპ – ბორჯომის საზოგადოებრივი ტრანსპორტი; ა(ა)იპ – დასუფთავება და კეთილმოწყობა; ა(ა)იპ –
ბორჯომის გარე განათება.

მუნიციპალიტეტის მიერ ზემოაღნიშნული მომსახურების შესყიდვა და იყო თუ
არა დახარჯული ფულადი რესურსი მიღებული შედეგის ადეკვატური.

2.6 მუნიციპალიტეტის
მიერ დაფუძნებული
იურიდიული პირების
დაფინანსება და საქმიანობა

2.6.1 ა(ა)იპ-ების
საქმიანობაში არსებული
ხარვეზები

კრიტერიუმი: მუნიციპალიტეტს თავისი საქმიანობის კოორდინაციის მიზნით,
უფლება აქვს, დააფუძნოს ა(ა)იპ/შპს/სსიპ, რომელიც ორგანიზებას გაუწევს მისი
უფლებამოსილების სფეროში განსახორციელებელ ერთობლივ ღონისძიებებს.54

იურიდიული პირების შექმნის საფუძველი უნდა იყოს სათანადოდ
დასაბუთებული.
ფინანსური მართვა და კონტროლი ხორციელდება დაწესებულების
ხელმძღვანელების მიერ დაწესებულების ყველა სტრუქტურულ ქვედანაყოფში
(ერთეულში) და დაწესებულებისადმი დაქვემდებარებულ ყველა ერთეულში,
რაც უზრუნველყოფს ფულადი სახსრებისა და რესურსების ეკონომიურად,
ეფექტიანად და პროდუქტიულად გამოყენებას. დაწესებულების ხელმძღვანელი,
თავისი კომპეტენციის ფარგლებში, დაკისრებული მოვალეობის ეფექტიანად
შესასრულებლად შეიმუშავებს და აყალიბებს ოპტიმალურ ორგანიზაციულ
სტრუქტურას.55

ფაქტობრივი გარემოება: 2021-2022 წლებში მუნიციპალიტეტის ბიუჯეტის
გადასახდელების 30%-ს სუბსიდია შეადგენდა. „სუბსიდიის“ მუხლით
დაფინანსებულია მუნიციპალიტეტის მიერ დაფუძნებული 17 სუბიექტი,
რომელთა ხარჯმა 20,438.6 ათასი ლარი შეადგინა.56 მუნიციპალურ იურიდიულ
პირებში 2021 წელს დასაქმებული იყო 926, ხოლო 2022 წელს – 1018 პირი.
მუნიციპალიტეტის მიერ დაფუძნებული სუბიექტების საქმიანობის შესწავლით
გამოვლინდა სხვადასხვა ხარვეზი, კერძოდ:

 2021 წელს მუნიციპალიტეტმა დააფუძნა სსიპ – ბაკურიანის განვითარების
სააგენტო, რომლის მიერ მიღებულმა სუბსიდიამ 2021-2022 წლებში 2,020.6
ათასი ლარი შეადგინა. დებულების თანახმად, სსიპ-ის ფუნქცია-
მოვალეობებია: დაბა ბაკურიანის ტერიტორიაზე ადგილობრივი
მოსაკრებლების ამოღება, მუნიციპალური ნარჩენების მართვა,
მუნიციპალური ტრანსპორტით მომსახურება, სამშენებლო ნებართვის გაცემა
და სამშენებლო სამუშაოების ზედამხედველობა, გარე განათების
უზრუნველყოფა, გამწვანების ღონისძიებების წარმოება და სხვ.57 სსიპ-ში
შექმნილია ადმინისტრაციული, ზედამხედველობის, დასუფთავების,
ტრანსპორტის და არქიტექტურის სამსახური, სადაც დასაქმებულია 87 პირი.
სსიპ-ის სამსახურებისა და მასში დასაქმებული პირების საქმიანობა
დუბლირებულია მერიის შესაბამისი სამსახურის58 და მუნიციპალიტეტის
მიერ დაფუძნებული ა(ა)იპ-ების59 ფუნქცია-მოვალეობებთან;

60 ა(ა)იპ-ი უზრუნველყოფს ბაკურიანში არსებული ერთი საბავშვო ბაღის ფუნქციონირებას.
61 დირექტორი, ბუღალტერი, კოორდინატორი.
62 წრეების სახეობებია: ფეხბურთი, კალათბურთი, ბერძნულ-რომაული ჭიდაობა, ძიუდო, კარატე, ჭადრაკი, მძლეოსნობა, რაგბი, ჯომარდობა,
კრივი, მკლავჭიდი, კიკ-ბოქსინგი, ბიატლონი და სხვ.
63 პასუხისმგებელი პირის განმარტებით ამ წრეებში სწავლობს 65 ბავშვი.
64 არ არის საციგაო ტრასა, ტრამპლინი და ყინულის მოედანი.

 მუნიციპალიტეტში დაფუძნებულია ა(ა)იპ – ბაკურიანის სკოლამდელი
აღზრდის დაწესებულება,60 რომლის დაფინანსებაზე 2021-2022 წლებში 582.5
ათასი ლარი დაიხარჯა, აქედან ადმინისტრაციის61 შრომის ანაზღაურებამ
70.8 ათასი ლარი შეადგინა. მუნიციპალიტეტმა ვერ წარმოადგინა საკმარისი
და შესაფერისი დოკუმენტური მტკიცებულებები, რატომ არის საჭირო
სუბიექტის არსებობა, როდესაც მუნიციპალიტეტში ფუნქციონირებს მსგავსი
პროფილის ა(ა)იპ – სკოლამდელი აღზრდის დაწესებულებების გაერთიანება
ბორჯომის ჯანმრთელი მომავალი, რომელიც ემსახურება
მუნიციპალიტეტის სხვა დანარჩენ ტერიტორიულ ერთეულებში არსებულ 11
საბავშვო ბაღს;

 მუნიციპალიტეტში დაფუძნებულია ა(ა)იპ – სკოლისგარეშე სასპორტო
სკოლა, რომლის დაფინანსებამ  2021-2022 წლებში 1,315.9 ათასი ლარი
შეადგინა. აღსანიშნავია, რომ სპორტის სხვადასხვა სახეობის წრესთან62

ერთად, ა(ა)იპ-ში შექმნილია ყინულის ჰოკეის, ტრამპლინიდან ხტომის და
საციგაო სპორტის სახეობების წრეები. აღნიშნულ წრეებში63 2021 წელს
დასაქმებული იყო 7, ხოლო 2022 წელს 8 მწვრთნელი, რომელთა ხელფასებზე
დაიხარჯა 71.1 ათასი ლარი. პასუხისმგებელი პირის განმარტებით,
აღნიშნული წრეების მოსწავლეებისათვის სავარჯიშოდ საჭირო
ინფრასტრუქტურა64 ა(ა)იპ-ს არ გააჩნია;

 მუნიციპალიტეტში დაფუძნებულია ა(ა)იპ – კულტურის და ხელოვნების
ცენტრი. ა(ა)იპ-ში 2021-2022 წლებში დასაქმებული იყო საკლუბო სექტორის
ხელმძღვანელი და  სასოფლო კლუბების 10 გამგე, რომელთა ხელფასებზე
დაიხარჯა 98.4 ათასი ლარი. აუდიტის ჯგუფის მიერ სასოფლო კლუბების
დათვალირებით გამოვლინდა, რომ კლუბებს არ გააჩნიათ შესაბამისი
სამუშაო პირობები, ოთახები ამორტიზებულია და დაზიანებული. ა(ა)იპ-მა
ვერ წარმოადგინა მათ მიერ შესრულებული სამუშაოების შესახებ
ინფორმაცია და დოკუმენტური მტკიცებულებები.

დასკვნა მუნიციპალიტეტის მიერ დაფუძნებული იურიდიული პირების ფუნქციები
დუბლირებულია ადგილობრივი ორგანოებისა და მუნიციპალური სხვა ა(ა)იპ-
ების საქმიანობასთან. ამასთანავე, ზოგიერთი ა(ა)იპ-ისათვის არ არის შექმნილი
სათანადო სამუშაო პირობები. აუდიტის ანგარიშში წარმოდგენილია რამდენიმე
მაგალითი, ა(ა)იპ-ებში კადრების მართვასთან დაკავშირებული ხარვეზების
შესახებ. გარდა ზემოთ აღნიშნული მაგალითებისა, შესაძლოა არსებობდეს სხვა
მსგავსი შემთხვევებიც, მუნიციპალიტეტის მიერ დაფუძნებულ ა(ა)იპ-ებში
კადრების მართვასა და საბიუჯეტო სახსრების მიზნობრივად ხარჯვასთან
დაკავშირებული სისტემური ხარვეზების შესახებ.

რეკომენდაცია №7 მერიამ, საკრებულოსთან ერთად შეიმუშაოს დაფუძნებული იურიდიული
პირების მართვის სტრატეგია, რომელიც დაეფუძნება საბიუჯეტო რესურსების
ეფექტიანი და ეკონომიური განკარგვის პრინციპებს. სტრატეგიის შესაბამისად

65 საქართველოს ფინანსთა მინისტრის 2011 წლის 4 თებერვლის №49 ბრძანება „საბიუჯეტო ორგანიზაციების სალაროს ორგანიზებისა და
ოპერაციების წარმოების წესის შესახებ“ ინსტრუქციის დამტკიცების თაობაზე“, მუხლები 3,4 და 7.
66 საქართველოს საბიუჯეტო კოდექსი, მუხლი 83.
67 შიდა აუდიტის სამსახურის ანგარიშის მიხედვით.
68 SPA150010995.

განხორციელებული ღონისძიებების ფარგლებში მერიამ შეაფასოს სუბიექტების
საქმიანობის მიმართულებები და სარგებლიანობა. ასევე, შეისწავლოს
ორგანიზაციებში არსებული საკადრო პოლიტიკა, დასაქმებულთა ფუნქცია-
მოვალეობების განსაზღვრისა და რეალური საჭიროების მხრივ. აღნიშნული
ხელს შეუწყობს იურიდიული პირების საქმიანობის ეფექტიანობის ზრდასა და
საბიუჯეტო სახსრების ეკონომიურ ხარჯვას.

2.6.2 ა(ა)იპ – ბორჯომის
ისტორიული პარკის
საქმიანობაში არსებული
ხარვეზები

კრიტერიუმი: მოქმედი კანონმდებლობის თანახმად, საბიუჯეტო
ორგანიზაციებში სალაროს ორგანიზება ევალება საბიუჯეტო ორგანიზაციის
ხელმძღვანელს. საბიუჯეტო ორგანიზაციაში იხსნება საბიუჯეტო ორგანიზაციის
ხელმძღვანელისა და მთავარი ბუღალტრის ხელმოწერით დამოწმებული
სალაროს წიგნი. ყოველი სამუშაო დღის დასაწყისისა და ბოლოსათვის
ფიქსირდება და სალაროს წიგნში აღირიცხება სალაროში არსებული ნაღდი
ფულის ნაშთი, ასევე სალაროში მიღებული და გაცემული ნაღდი ფული
აღირიცხება სალაროს წიგნში. სალაროში ფულადი სახსრების/ფულადი
დოკუმენტების დანაკლისის აღმოჩენის შემთხვევაში, დანაკლისი დაეწერება იმ
პირებს, ვისი ბრალეული ქმედებითაც არის გამოწვეული აღმოჩენილი
დანაკლისი.65

პარკის ფუნქციონირების მნიშვნელოვან ნაწილს ვიზიტორთა მიერ გადახდილი
საფასურის აკრების ორგანიზება წარმოადგენს, რომელიც ისე უნდა
მოწესრიგდეს, რომ გამოირიცხოს შემოსავლების არასათანადოდ აღრიცხვის
რისკები.
ქონების სარგებლობის უფლებით გადაცემის შემთხვევაში, თვითმმართველი
ერთეული ვალდებულია უზრუნველყოს უფლებამოსილი პირის მიერ
შესაბამისი საფასურის ჩარიცხვა ადგილობრივ ბიუჯეტში, რაც
მუნიციპალიტეტის საკუთარი შემოსავლების ერთ-ერთი წყაროა.66

ფაქტობრივი გარემოება: ბორჯომის ისტორიულ პარკში ვიზიტორთა შესვლა
წარმოებს ნაღდი და უნაღდო ანგარიშსწორებით. ნაღდი ფულის აღრიცხვის
პროცესის შესწავლისას გამოვლინდა კონტროლის სისუსტეები და რისკის
შემცველი გარემოებები. კერძოდ:

ა(ა)იპ-ი არ აწარმოებს სალაროს წიგნს, რაც წარმოშობს ფულადი თანხების
არასწორად აღრიცხვის რისკს. აღნიშნულ რისკს ამყარებს ის გარემოება, რომ 2020
წელს გამოვლინდა სალაროს დანაკლისი 51.2 ათასი ლარის ოდენობით.67

პასუხისმგებელმა პირმა თანხა დააბრუნა ა(ა)იპ-ის საბანკო ანგარიშზე რამდენიმე
თვის შემდეგ.

პარკში ვიზიტორთა აღრიცხვის სისტემის გასაუმჯობესებლად 2015 წლიდან
დამონტაჟებულია ტურნიკეტები.68 მიუხედავად ამისა, ტურნიკეტები წლებია არ
ფუნქციონირებს. მათ გამოსაყენებლად მუნიციპალიტეტს არ აქვს სათანადო
ღონისძიებები გატარებული. ამრიგად, შემოსავლების აღრიცხვის სისტემა
გაუმართავია. შესაბამისად, აუდიტის ჯგუფმა ვერ მიიღო საკმარისი და
შესაფერისი მტკიცებულებები სისტემის შესაფასებლად. აღსანიშნავია, რომ

69 საქართველოს ფინანსთა მინისტრის 2010 წლის 23 ივლისის №605 ბრძანება „საბიუჯეტო ორგანიზაციებში ქონების, მოთხოვნებისა და
ვალდებულებების ინვენტარიზაციის ჩატარების წესის დამტკიცების შესახებ“, მე-2 და მე-3 მუხლები. საქართველოს ფინანსთა მინისტრის 2021
წლის 31 დეკემბრის №364 ბრძანება „საბიუჯეტო ორგანიზაციების მიერ აქტივებისა და ვალდებულებების ინვენტარიზაციის ჩატარების და
ინვენტარიზაციის შედეგების საჯარო სექტორის ბუღალტრული აღრიცხვის საერთაშორისო სტანდარტების (სსბასს-ების) საფუძველზე
აღრიცხვა-ანგარიშგებაში ასახვის შესახებ“ ინსტრუქციის დამტკიცების თაობაზე, მე-2 და მე-3 მუხლები.

აღრიცხვის სისტემის გაუმართაობის შესახებ, წინა აუდიტის პერიოდშიც
გამოვლინდა მსგავსი ხარვეზები.

გარდა ამისა, ხარვეზები გამოვლინდა საიჯარო თანხების ადმინისტრირების
პროცესში. კერძოდ: 2021-2022 წლებში მოქმედებდა 66 საიჯარო ხელშეკრულება.
2023 წლის 1 იანვრის მდგომარეობით, 35 ხელშეკრულების ფარგლებში სრულად
არ იყო გადახდილი საიჯარო თანხა. გადაუხდელი თანხა სულ შეადგენდა 107.4
ათას ლარს. მიუხედავად იმისა, რომ მოიჯარეები არღვევდნენ ხელშეკრულებით
განსაზღვრულ პირობებს და დროულად არ იხდიდნენ საიჯარო თანხებს,
კუთვნილი თანხების ამოსაღებად ა(ა)იპ-ს მათ მიმართ სათანადო ღონისძიებები
არ გაუტარებია.

დასკვნა ა(ა)იპ-ში სალაროს ორგანიზება არ ხდება მოქმედი კანონმდებლობით
დადგენილი მოთხოვნების შესაბამისად. ორგანიზაციაში არსებული
კონტროლის სუსტი მექანიზმების შედეგად, პარკის ტერიტორიაზე ვიზიტორთა
აღრიცხვის სისტემა მოუწესრიგებელია, ხოლო ვიზიტორებიდან მიღებული
შემოსავლების აღრიცხვის პროცესი გაუმართავია. გარდა ამისა, ა(ა)იპ-მა ვერ
უზრუნველყო იჯარიდან მისაღები შემოსავლის სრულად და დროულად
მობილიზება.

რეკომენდაცია №8 მუნიციპალურმა ა(ა)იპ-მა დანერგოს კონტროლის დამატებითი მექანიზმები,
რომლებიც უზრუნველყოფს პარკის ტერიტორიაზე ვიზიტორთა აღრიცხვის
სისტემის მოწესრიგებას და შემოსავლების მობილიზების პროცესის გამართვას.
კონტროლის მოწესრიგებული სისტემა შეამცირებს შემოსავლების
აღურიცხველობის რისკებს.

2.7 მმართველობითი
გადაწყვეტილებები

2.7.1 ჩაუტარებელი
ინვენტარიზაცია

კრიტერიუმი: მოქმედი კანონმდებლობის მიხედვით,69 საბიუჯეტო
ორგანიზაციაში აქტივებისა და ვალდებულებების ინვენტარიზაციის ჩატარება
სავალდებულოა ყოველწლიურად, საბიუჯეტო წლის ბოლოს, გარდა უძრავი
ქონებისა, რომლის ინვენტარიზაცია ხორციელდება სამ წელიწადში ერთხელ
მაინც. ორგანიზაციაში ინვენტარიზაციის ჩატარების მიზნით, ხელმძღვანელის
ინდივიდუალური ადმინისტრაციულ-სამართლებრივი აქტის (ბრძანების)

საფუძველზე, იქმნება საინვენტარიზაციო კომისია.

ფაქტობრივი გარემოება: მუნიციპალიტეტს 2021-2022 წლებში არ ჩაუტარებია
აქტივებისა და ვალდებულებების ინვენტარიზაცია. შესაბამისად, არ
განხორციელებულა აქტივების, ვალდებულებებისა და ბალანსის საცნობარო
მუხლებში ასახული ფაქტობრივი ნაშთების დადგენა და ორგანიზაციის
სააღრიცხვო მონაცემებთან შედარება. ასევე, არ ჩატარებულა შემოწმება
ფინანსური და არაფინანსური აქტივების შენახვის/დაცვის წესებისა და

70 საბიუჯეტო კოდექსი, მუხლი 87.

პირობების და არაფინანსური აქტივების ექსპლოატაციის წესების დაცვის
კანონთან შესაბამისობის დადგენის მიზნით.

დასკვნა ორგანიზაციული და პერსონალის მართვასთან დაკავშირებული ხარვეზების
გამო, მუნიციპალიტეტმა დაარღვია სამართლებრივი აქტის მოთხოვნები
ქონების, მოთხოვნებისა და ვალდებულებების ინვენტარიზაციის შესახებ.
შედეგად, არსებობს მაღალი რისკი, რომ შეუმჩნეველი დარჩეს
მუნიციპალიტეტის საკუთრებაში არსებული არაფინანსური და ფინანსური
აქტივების, მატერიალური ფასეულობების შენახვისა და დაცვის პირობების
დარღვევის, ასევე დაკარგვის ან დაზიანების შემთხვევები.

რეკომენდაცია №9 მერიამ განახორციელოს ქონების, მოთხოვნებისა და ვალდებულებების
ინვენტარიზაცია კანონმდებლობით დადგენილი წესით, რაც უზრუნველყოფს
აქტივებისა და ვალდებულებების ფაქტობრივი ნაშთების დადგენას, მათ
შედარებას ორგანიზაციის სააღრიცხვო მონაცემებთან, ინვენტარიზაციის
შედეგების დადგენას და შესაბამისი მატერიალურად პასუხისმგებელი პირების
გამოვლენას. აღნიშნული გაზრდის მუნიციპალური აქტივების დაცულობის
ხარისხს.

2.7.2 საბიუჯეტო ხარვეზი კრიტერიუმი: საქართველოს საბიუჯეტო კოდექსის თანახმად, ადგილობრივი
თვითმმართველი ერთეულის ბიუჯეტის შესრულების წლიური ანგარიში უნდა
მოიცავდეს განმარტებებს, თუ დაზუსტებულ ასიგნებებსა და გადახდილ
თანხებს შორის შეუსაბამობა 30%-ს აღემატება.70

ფაქტობრივი გარემოება: მუნიციპალიტეტის 2022 წლის ბიუჯეტის წლიური
შესრულების ანგარიშის თანახმად, ზოგიერთი პროგრამის შესრულების
მაჩვენებელი 24%-დან 66%-მდე მერყეობს (იხ. დანართი №7). მიუხედავად ამისა,
მუნიციპალიტეტის ბიუჯეტის შესრულების წლიურ ანგარიშში არ არის ასახული
განმარტება პროგრამების შესრულების მდგომარეობის შესახებ.

დასკვნა მუნიციპალიტეტის 2022 წლის ბიუჯეტის შესრულების ანგარიში არ მოიცავს
საბიუჯეტო კოდექსით გათვალისწინებულ ინფორმაციებსა და განმარტებებს.

2.8 წინა პერიოდში
ჩატარებული აუდიტის
შედეგები

სახელმწიფო აუდიტის სამსახურმა 2020 წელს ჩაატარა ბორჯომის
მუნიციპალიტეტის 2018-2019 წლების საქმიანობის შესაბამისობის აუდიტი.
აუდიტის ობიექტმა გაატარა ღონისძიებები და წარმოადგინა ინფორმაცია წინა
აუდიტის ანგარიშში ასახული ზოგიერთი ხარვეზის გამოსწორების შესახებ.
ამასთანავე, მუნიციპალიტეტმა არ განახორციელა სათანადო რეაგირება და
განმეორებით დაუშვა ზოგიერთი დარღვევა, რომელიც აღწერილია აუდიტის
ანგარიშში, კერძოდ:

 მუნიციპალიტეტს წლის ბოლოს რჩება არსებითი მოცულობის ნაშთი, მათ
შორის თავისუფალი ნაშთი;

დანართები

71 პასუხისმგებელი პირის განმარტებით, მონაკვეთი დაზიანდა შპს „საქართველოს გაერთიანებული წყალმომარაგების კომპანიის“ მიერ,
რომელიც საკუთარი სახსრებით უზრუნველყოფს ხარვეზების აღმოფხვრას.
72 პასუხისმგებელი პირის განმარტებით, მონაკვეთი დაზიანდა მაღალი გამავლობის სატრანსპორტო საშუალების გადაადგილების შედეგად.
73 პასუხისმგებელი პირის განმარტებით, მოაჯირის ბადე დაზიანდა ტყის ხანძრის დროს მძიმე ტექნიკის გადაადგილების შედეგად.

დანართი №1. 2021-2022 წლებში უამინდობის გამო ვადის გაგრძელება და დასარიცხი
პირგასამტეხლოს ოდენობა (ათასი ლარი)

№ NAT/CMR სამუშაოს დასახელება
სახელშ.
ღირებუ

ლება

დამატებ
ული

დღეები

დაურიცხავ
ი

პირგასამტე
ხლო

1
NAT22001549

8
დაბა ახალდაბაში საბავშვო ბაღის
შენობის ფასადის რეაბილიტაცია

247.3 25 6,2

2
NAT22000101

2

სააკაძის ქუჩა №2-ში არსებული
მრავალსართულიანი კორპუსის

ფასადის რეაბილიტაცია
1,137.1 45 51,2

3
NAT22001571

3
რუსთაველის ქუჩაზე სანაპიროზე

სკვერის მოწყობა
846,2 25 21,2

სულ: 78.6

დანართი №2. 2021-2022 წლებში ბორჯომის მუნიციპალიტეტში მოწყობილი
ინფრასტრუქტურული პროექტების დაზიანებული ობიექტები:

№ NAT/CMR პროექტის დასახელება
გადახდა
(ათასი
ლარი)

საბოლოო
მიღება

ჩაბარების
თარიღი

დაზიანებული
მონაკვეთები

1
NAT210009

717

დაბა ახალდაბაში
რუსთაველის ქუჩაზე
კულტურის ცენტრის

შენობის რეაბილიტაცია

226.3 23.12.2021

დაზიანებულია
შენობის

კედლები,
აივანზე ფილები,

იატაკი

2
NAT210007

699

სოფელ ჭიხარულადან
სოფელ მოლითამდე
საავტომობილო გზის

რეაბილიტაცია

789.0 23.09.2021
გზის ზოგიერთი

მონაკვეთი
დაზიანებულია

3
NAT200012

609

დაბა ბაკურიანში
წაქაძის ქუჩის ჩიხის

(„სახლი ტყეში"
მისასვლელამდე)
რეაბილიტაცია

599.8 24.06.2021

გზის მონაკვეთი
დაზიანებულია

რამდენიმე
ადგილას71

4
NAT220010

284

დაბა ბაკურიანში
წაქაძის ქუჩის ჩიხის

(„სახლი ტყეში")
არსებული სანიაღვრე

არხის ცხაურის მოწყობა

97.8 10.08.2022

დაზიანებულია
მოწყობილი
სანიაღვრის
ცხაურების
ნაწილი72

5
CMR210078

636

სოფელ ქვაბისხევში
მოქცევის ხიდის
რეაბილიტაციის

სამუშაოები

30.8 23.07.2021

დაზიანებულია
მოწყობილი

ხიდის
მოაჯირები

(ლითონის ბადე)
რამდენიმე
ადგილას73

6
NAT210001

327

ქ. ბორჯომში რაზმაძის
ქუჩა №25-ის

მიმდებარედ გზის
გამყოლი საყრდენი
კედლის მოწყობა

254.5 06.09.2021
დაზიანებულია

მოწყობილი
გზის მონაკვეთი

7
NAT210010

475

ქ, ბორჯომში
აღმაშენებლის ქუჩა

№15-ის მიმდებარედ
სკვერის მოწყობა

69.0 18.10.2021

დაზიანებულია
სკვერში

მოწყობილი
კაუჩუკის
ზედაპირი

8
NAT220016

825

სოფელ
ტიმოთესუბანში
სკვერის მოწყობა

86.4 23.12.2022
დაზიანებულია
ქვის ფილები და

მაგიდა

სულ: 2,153.5

დანართი №3. 2021-2022 წლებში ავტომობილებში ავზის მოცულობაზე მეტი ოდენობით
ერთჯერადად ჩასხმის შემთხვევები

№
ავტომანქანის

ნომერი

ავტომან
ქანის
ავზის

მოცულ
ობა

ერთჯერადად
ჩასხმული
საწვავის

რაოდენობა
(ლიტრი)

სხვაობა
(მეტობით
ლიტრის
ჩასხმა)

ჩასხმის
თარიღი

ჩასხმის დრო

1 ZL848ZL 60 70 10 16.03.2021 18:33:47
2 ZL848ZL 60 70 10 24.02.2021 18:17:50
3 ZL848ZL 60 71 11 12.02.2021 17:47:10
4 WI222TH 50 60 10 11.12.2022 22:13:50
5 WI222TH 50 84 34 08.08.2022 23:51:47
6 WI222TH 50 60 10 19.06.2022 21:14:06
7 OC835CO 50 70 20 23.08.2022 13:50:07
8 OC835CO 50 80 30 18.08.2022 17:28:52
9 KH777ED 55 100 45 05.12.2022 13:45:33

10 KH777ED 55 73 18 24.11.2022 12:04:03
11 KH777ED 55 100 45 06.08.2022 23:05:40
12 HR739RH 45 52 7 04.01.2021 13:59:39
13 HR739RH 45 52 7 21.11.2022 14:56:06
14 HR739RH 45 53 8 18.11.2022 11:22:04
15 HR739RH 45 54 9 02.11.2022 18:07:41
16 HR739RH 45 55 10 24.09.2022 23:37:23
17 HR739RH 45 52 7 20.09.2022 23:08:10
18 HR739RH 45 56 11 18.09.2022 18:00:43
19 HR739RH 45 51 6 15.09.2022 09:37:13
20 HR739RH 45 58 13 01.09.2022 09:44:27
21 HR739RH 45 53 8 22.08.2022 10:48:43
22 HR739RH 45 52 7 28.07.2022 15:29:52
23 HG560GH 60 70 10 05.06.2021 11:02:36
24 GK707LK 80 92 12 08.05.2021 15:10:15
25 GK707LK 80 93 13 26.03.2021 14:35:30
26 FS020FS 60 67 7 18.04.2021 16:37:12
27 FS020FS 60 67 7 18.01.2021 10:48:48
28 FS020FS 60 70 10 13.11.2022 14:01:00
29 FS020FS 60 81 21 25.08.2022 19:55:11

სულ 1,966 416

დანართი №4. 2021-2022 წლებში დროის მცირე მონაკვეთში ავტომობილებში ავზის
მოცულობაზე მეტი ოდენობით საწვავი ჩასხმის შემთხვევები

№
ავტომანქანის

ნომერი

ავტომან
ქანის
ავზის

მოცულ
ობა

ერთჯერადად
ჩასხმული
საწვავის

რაოდენობა
(ლიტრი)

დღეში
რამდენჯერ

არის
ჩასხმული

ჩასხმის
თარიღი

ჩასხმის
დრო

1
HG560GH 60 31 2 19.04.2021 13:22:20
HG560GH 60 49 2 19.04.2021 13:01:00

2
ZL848ZL 60 26 2 02.04.2021 12:19:42
ZL848ZL 60 46 2 02.04.2021 12:16:41

3
KH777ED 55 51 3 29.03.2021 14:03:35
KH777ED 55 17 3 29.03.2021 12:54:10
KH777ED 55 32 3 29.03.2021 12:50:21

4
FS020FS 60 70 2 13.11.2022 14:01:00
FS020FS 60 57 2 13.11.2022 11:30:27

5
BB022UU 50 40 2 16.03.2022 00:39:00
BB022UU 50 30 2 16.03.2022 00:21:00

6
NB589BB 65 38 2 29.01.2022 15:56:02
NB589BB 65 62 2 29.01.2022 14:15:48

სულ 620

დანართი №5. 2021-2022 წლებში ავტომანქანებში ბორჯომის ადმინისტრაციულ საზღვრებს
გარეთ შესაბამისი დასაბუთების გარეშე საწვავის ჩასხმის შემთხვევები

№ წელი
ავტომანქანის

ნომერი
საწვავის ჩასხმის

ჯერადობა
საწვავის რაოდენობა

(ლიტრი)

1 2021 AT838TA 1 19
2 2021 BB022UU 3 90
3 2021 BB205BC 23 1362
4 2021 BB220OB 10 397
5 2021 BR777ON 1 12
6 2021 FF910FZ 1 42
7 2021 FS020FS 8 356
8 2021 HG560GH 2 40
9 2021 HN383NN 2 20

10 2021 HR739RH 1 30
11 2021 KO777LY 1 20
12 2021 NN747VV 1 86
13 2021 PP571FF 4 149
14 2021 PP573FF 2 94
15 2021 TT404GT 9 504
16 2021 ZS020SS 2 50
17 2022 BB022UU 2 70
18 2022 BB220OB 1 50
19 2022 BB356OB 3 60
20 2022 BR777ON 1 20
21 2022 BU800GI 25 685
22 2022 CV930CC 2 42
23 2022 CV931CC 1 40
24 2022 CV958CC 8 349
25 2022 FF910FZ 1 20
26 2022 HR739RH 8 336
27 2022 KK806EE 1 20
28 2022 KO777LY 3 70
29 2022 NB589BB 3 100
30 2022 OC835CO 1 50

31 2022 OI525II 34 767
32 2022 PP571FF 5 99
33 2022 PP573FF 7 254
34 2022 TT404GT 10 466
35 2022 VV179VX 2 40
36 2022 WI222TH 18 558
37 2022 ZS020SS 1 14

სულ 208 7,382

დანართი №6. 2021-2022 წლებში შვებულების დროს ავტომანქანის გამართვის შემთხვევები

N წელი
ავტომანქანის

ნომერი

ჩასხმების ჯერადობა
შვებულების
პერიოდში

საწვავის
რაოდენობა

(ლიტრი)

1 2021 JI909JJ 2 84
2 2021 KO777LY 2 100
3 2021 ZL848ZL 2 70
4 2022 FF910FZ 5 180
5 2022 FP659PP 3 146
6 2022 JI909JJ 5 210
7 2022 KK806EE 1 20
8 2022 UB077BB 1 30

სულ 21 840

დანართი №7. ინფორმაცია 2022 წელს ზოგიერთი პროგრამის შესრულების შესახებ (ათასი
ლარი)

წელი
პროგრამ
ის კოდი პროგრამის დასახელება

დაზუსტებუ
ლი ასიგნება

დახარჯუ
ლი თანხა

შესრულ
ება (%)

2022 02 04 02 ბინათმესაკუთრეთა ამხანაგობების
ხელშეწყობის პროგრამა

603.1 144.2 24%

2022 02 05 01
სანიაღვრე და სარწყავი არხების

გაწმენდა, კეთილმოწყობა და
რეაბილიტაცია

225.0 149.4 66%

2022 02 07
საპროექტო დოკუმენტაციისა და

საექსპერტო მომსახურების
შესყიდვა

740.2 443.4 60%

2022 02 09
სტიქიის შედეგად მიყენებული

ზიანის აღმოფხვრის ღონისძიებები
1,220.0 807.9 66%

2022 04 02
საჯარო სკოლების ფინანსური
დახმარება და რეაბილიტაცია

195.3 124.6 64%

საკონტაქტო ინფორმაცია

ვებგვერდი და
სოციალური მედია

https://www.sao.ge/
https://www.budgetmonitor.ge/ka
http://www.blog.sao.ge/
http://www.sai.ge/main/
https://www.linkedin.com/company/stateauditoffice/
https://www.youtube.com/user/saogeorgia
https://www.facebook.com/www.sao.ge

ცხელი ხაზი (+995 32) 243 81 81

ელექტრონული
ფოსტა

sao@sao.ge



სახელმწიფო აუდიტის სამსახური
ქ.თბილისი, 0144, წმ. ქეთევან დედოფლის გამზირი N96

+995 32 243 84 38

SAO.GE


	1. Cover_shesabamisoba_A4.pdf (p.1)
	თავფურცელი.ბორჯომი.pdf (p.2)
	ბორჯომის დასამტკიცებელი ანგარიში.pdf (p.3-27)
	ხელმოწერები.ბორჯომი.pdf (p.28)
	დანართები.ბორჯომ.pdf (p.29-33)
	2. Cover_shesabamisoba_A4.pdf (p.34)

